
ՕԳՏԱԳՈՐԾՎԱԾ ՍԱՀՄԱՆՈՒՄՆԵՐ ԵՎ ՏԵՐՄԻՆՆԵՐ 

Սույն հայտում օգտագործվում են հետևյալ հիմնական հասկացությունները․ 

1) ընդերք` հողածածկույթից ներքև, իսկ դրա բացակայության դեպքում` երկրի մա-

կերևույթից, ջրավազանների կամ ջրհոսքերի հատակից ներքև` ըստ խորության տե-

ղադրված երկրակեղևի մաս, որը մատչելի է ընդերքօգտագործման համար, 

2) ընդերքի տեղամաս` որոշակի աշխարհագրական սահմանանշում պարունակող 

ընդերքի մաս, որում պետք է իրականացվեն ընդերքօգտագործման աշխատանքներ,  

3) ընդերքօգտագործում` երկրաբանական ուսումնասիրությունների, օգտակար 

հանածոների արդյունահանման նպատակներով ընդերքի օգտագործում կամ ընդերքօգ-

տագործման թափոնների վերամշակում, 

4) ընդերքօգտագործման իրավունք` համապատասխան ընդերքօգտագործման հա-

մաձայնությունով կամ թույլտվությունով, ծրագրով կամ նախագծով, ընդերքօգտագործ-

ման պայմանագրով, լեռնահատկացման ակտով հավաստվող` ընդերքի որոշակի տեղա-

մասի երկրաբանական ուսումնասիրության կամ օգտակար հանածոների արդյունահան-

ման բացառիկ իրավունքներ,  

5) օգտակար հանածո` ընդերքում պարփակված պինդ հանքային գոյացումներ, հե-

ղուկ կամ գազային բաղադրամասեր, այդ թվում` ստորերկրյա ջրեր (քաղցրահամ և հան-

քային) և երկրաջերմային էներգիա, ջրավազանների, ջրհոսքերի հատակային նստվածք-

ներ, որոնց քիմիական կազմը և ֆիզիկական հատկանիշները թույլ են տալիս դրանք 

օգտագործել ուղղակիորեն կամ վերամշակումից հետո,  

6) օգտակար հանածոյի երևակում` ընդերքի տեղամաս, որում հայտնաբերվել է օգ-

տակար հանածոյի առկայություն, որի քանակը, որակը և արդյունաբերական նշանա-

կությունը դեռ որոշված չեն, 

7) օգտակար հանածոյի պաշարներ` օգտակար հանածոյի կուտակումներ, որոնց 

ծավալը, քանակը, որակը և տարածքային դիրքն ու ձևը որոշված են, 

8) օգտակար հանածոյի արդյունահանում` օգտակար հանածոյի դուրսբերումը 

հանքավայրերից և դրանց մեջ պարփակված օգտակար բաղադրիչների կորզմանն ուղղված 

աշխատանքների համալիր, 

9) օգտակար հանածոյի արդյունահանման թույլտվություն` թույլտվություն, որն 

իրավունք է տալիս ընդերքի որոշակի տեղամասում իրականացնելու օգտակար 

հանածոների արդյունահանման և (կամ) ընդերքօգտագործման թափոնների վերամշակ-

ման աշխատանքներ, 

10) հանքավայր` ընդերքի մաս, որը պարունակում է օգտակար հանածոյի պաշար-

ներ (այդ թվում` կանխատեսումային), որոնք ստացել են երկրաբանատնտեսագիտական 

գնահատական,  

11) երկրաբանական ուսումնասիրություններ` ընդերքի երկրաբանական աշխա-

տանքների համալիր, որի նպատակն է ուսումնասիրել երկրակեղևի կառուցվածքը, 

ապարների առաջացման պայմանները, արտածին երկրաբանական պրոցեսները, 

հրաբխային գործունեությունը, ինչպես նաև հայտնաբերել ու գնահատել օգտակար 

հանածոների պաշարները,  

12) ընդերքօգտագործման հետևանքով բնապահպանական կորուստների նվազեց-

ման, անվերադարձ ազդեցության կանխարգելման նպատակով մշտադիտարկումներ՝ 

ընդերքի երկրաբանական ուսումնասիրության և օգտակար հանածոների արդյունահան-

ման աշխատանքային ծրագրերին զուգընթաց՝ երկրաբանական ուսումնասիրության աշ-

խատանքների ծրագրով, օգտակար հանածոների արդյունահանման աշխատանքային 

նախագծով, շրջակա միջավայրի վրա ազդեցության նախնական գնահատման հայտով և 

ազդեցության գնահատման հաշվետվությամբ ամրագրված ցուցանիշների հիման վրա 

իրականացվող մշտադիտարկումներ,  

13) հող` երկրի մակերևույթում բիոտիկ, աբիոտիկ և մարդածին գործոնների երկա-

րատև ազդեցության արդյունքում առաջացած ինքնուրույն բնագիտապատմական հան-

քաօրգանական բնական մարմին` կազմված կոշտ հանքային և օրգանական մասնիկնե-

րից, ջրից ու օդից և ունի բույսերի աճի ու զարգացման համար համապատասխան պայ-

մաններ ստեղծող յուրահատուկ գենետիկամորֆոլոգիական հատկանիշներ ու հատկութ-

յուններ, 

14) հողի բերրի շերտ` հողային ծածկույթի վերին շերտի բուսահող, որն օգտա-

գործվում է հողերի բարելավման, կանաչապատման, ռեկուլտիվացման նպատակներով,  

15) խախտված հողեր` առաջնային տնտեսական արժեքը կորցրած և շրջակա 

միջավայրի վրա բացասական ներգործության աղբյուր հանդիսացող հողեր,  

16) ռեկուլտիվացում` խախտված հողերի վերականգնմանն ուղղված (օգտագործ-

ման համար պիտանի վիճակի բերելու) միջոցառումների համալիր, որը կատարվում է 2 

փուլով` տեխնիկական և կենսաբանական,  

17) նախատեսվող գործունեություն՝ շրջակա միջավայրի վրա հնարավոր ազդե-

ցություն ունեցող ուսումնասիրություն, արտադրություն, կառուցում, շահագործում, վե-

րակառուցում, ընդլայնում, տեխնիկական և տեխնոլոգիական վերազինում, վերապրոֆի-

լավորում, կոնսերվացում, տեղափոխում, լուծարում, փակում, 

18) հայտ` ձեռնարկողի կամ նրա պատվերով կազմած հիմնադրութային փաս-

տաթղթի մշակման և (կամ) նախատեսվող գործունեության նախաձեռնության մասին 

ծանուցման փաթեթ,  

19) շրջակա միջավայրի վրա ազդեցության գնահատում` երկրաբանական ուսում-

նասիրությունների և օգտակար հանածոների արդյունահանման ընթացքում շրջակա մի-

ջավայրի վրա հնարավոր բացասական ազդեցությունների բացահայտում և գնահատում,  

20) բնապահպանական կառավարման պլան՝ ընդերքօգտագործման հետևանքով 

բնապահպանական կորուստների նվազեցման, անվերադարձ ազդեցության կանխար-

գելման նպատակով պլանավորվող միջոցառումներ և դրանց իրականացման մշտադի-

տարկման ցուցիչներ, որոնք հստակ են և չափելի` որոշակի ժամանակի ընթացքում,  

21) բնության հատուկ պահպանվող տարածք՝ ցամաքի (ներառյալ` մակերևութային 

ու ստորերկրյա ջրերը և ընդերքը) և համապատասխան օդային ավազանի` սույն օրենքով 

գիտական, կրթական, առողջարարական, պատմամշակութային, ռեկրեացիոն, զբո-

սաշրջության, գեղագիտական արժեք են ներկայացնում, և որոնց համար սահմանված է 

պահպանության հատուկ ռեժիմ,  

22) բնության հուշարձան՝ բնության հատուկ պահպանվող տարածքի կարգավիճակ 

ունեցող գիտական, պատմամշակութային և գեղագիտական հատուկ արժեք ներկայաց-

նող երկրաբանական, ջրաերկրաբանական, ջրագրական, բնապատմական, կենսաբա-

նական բնական օբյեկտ,  

23) պատմության և մշակույթի անշարժ հուշարձաններ՝ պետական հաշվառման 

վերցված պատմական, գիտական, գեղարվեստական կամ մշակութային այլ արժեք ունե-

ցող կառույցները, դրանց համակառույցներն ու համալիրները՝ իրենց գրաված կամ պատ-

մականորեն իրենց հետ կապված տարածքով, դրանց մասը կազմող հնագիտական, 

գեղարվեստական, վիմագրական, ազգագրական բնույթի տարրերն ու բեկորները, պատ-

մամշակութային և բնապատմական արգելոցները, հիշարժան վայրերը՝ անկախ 

պահպանվածության աստիճանից,  

24) բույսերի Կարմիր գիրք՝ միջազգային պահանջները բավարարող համահավաք 

փաստաթուղթ, որում գրանցվում են տեղեկություններ հազվագյուտ, անհետացման եզ-

րին գտնվող բույսերի և համակեցությունների կարգավիճակի, աշխարհագրական տա-

րածվածության, էկոլոգիական պայմանների, կենսաբանական առանձնահատկություն-

ների, ներկա վիճակի և պահպանման միջոցառումների մասին,  

25) կենդանիների Կարմիր գիրք՝ միջազգային պահանջները բավարարող համահա-

վաք փաստաթուղթ է, որում գրանցվում են տեղեկություններ հազվագյուտ, անհետացման 

եզրին գտնվող կենդանիների կարգավիճակի, աշխարհագրական տարածվածության, 

էկոլոգիական պայմանների, կենսաբանական առանձնահատկությունների ներկա վիճա-

կի և պահպանման միջոցառումների մասին.  

26) ազդակիր համայնք՝ շրջակա միջավայրի վրա հիմնադրութային փաստաթղթի 

կամ նախատեսվող գործունեության հնարավոր ազդեցության ենթակա համայնքի (հա-

մայնքների) բնակչություն` ֆիզիկական և (կամ) իրավաբանական անձինք: 

ՇՐՋԱԿԱ ՄԻՋԱՎԱՅՐԻ ՎՐԱ ԱԶԴԵՑՈՒԹՅԱՆ ԳՆԱՀԱՏՄԱՆՆ ՈՒ ԿԱՌԱՎԱՐՄԱՆՆ 

ԱՌՆՉՎՈՂ ՀՀ ՕՐԵՆՍԴՐՈՒԹՅՈՒՆԸ ԵՎ ՆԱԽԱԳԾՄԱՆ ՆՈՐՄԱՏԻՎԱԻՐԱՎԱԿԱՆ 

ՀԵՆՔԸ 

Արտենիի օբսիդիանի հանքավայրի 3-րդ տեղամասի օգտակար հանածոյի արդյու-

նահանման աշխատանքների շրջակա միջավայրի վրա ազդեցության նախնական գնա-

հատման հայտը կազմվել է առաջնորդվելով է բնապահպանական օրենսդրության 

պահանջներով, որոնք ամրագրված են հետևյալ իրավական ակտերում.  

 ՀՀ Ընդերքի մասին օրենսգիրք (ՀՕ-280, 28.11.2011թ.), որով սահմանվում են ՀՀ 

տարածքում ընդերքօգտագործման սկզբունքներն ու կարգը, կարգավորվում են ընդերքն 

օգտագործելիս շրջակա միջավայրը վնասակար ազդեցություններից պաշտպանության, 

աշխատանքների կատարման անվտանգության ապահովման, ինչպես նաև ընդերքօգ-

տագործման ընթացքում պետության և անձանց իրավունքների և օրինական շահերի 

պաշտպանության հետ կապված հարաբերությունները:  

 ՀՀ Հողային օրենսգիրք (ՀՕ-185, 02.05.2001թ.), որը սահմանում է հողային հարա-

բերությունների պետական կարգավորման կատարելագործման, հողի տնտեսավարման 

տարբեր կազմակերպական-իրավական ձևերի զարգացման, հողերի բերրիության, 

հողօգտագործման արդյունավետության բարձրացման, մարդկանց կյանքի ու առողջութ-

յան համար բարենպաստ շրջակա միջավայրի պահպանման և բարելավման, հողի նկատ-

մամբ իրավունքների պաշտպանության իրավական հիմքերը:  

 ՀՀ Ջրային օրենսգիրք (ՀՕ-373, 04.06.2002թ.), որով կարգավորվում են ջրային ռե-

սուրսների և ջրային համակարգերի, այդ թվում՝ ջրամատակարարման, ջրահեռացման 

համակարգերի տնօրինման, տիրապետման, օգտագործման և պահպանման ոլորտում 

ծագող հարաբերությունները:  

 ՀՀ Անտառային օրենսգիրք (ՀՕ-211, 24.10.2005թ.), որը կարգավորում է ՀՀ ան-

տառների և անտառային հողերի կայուն կառավարման` պահպանության, պաշտպա-

նության, վերականգնման, անտառապատման և արդյունավետ օգտագործման, ինչպես 

նաև անտառների հաշվառման, մոնիթորինգի, վերահսկողության և անտառային հողերի 

հետ կապված հարաբերությունները:  

 «Բուսական աշխարհի մասին» ՀՀ օրենք (ՀՕ-22, 23.11.1999թ.), որը սահմանում է 

պետական քաղաքականությունը բնական բուսական աշխարհի գիտականորեն հիմնա-

վորված պահպանության, պաշտպանության, օգտագործման և վերարտադրության բնա-

գավառում:  

 «Կենդանական աշխարհի մասին» ՀՀ օրենք (ՀՕ-52, 03.04.2000թ.), որը սահմանում 

է Հայաստանի Հանրապետության տարածքում կենդանական աշխարհի վայրի տեսակ-

ների պահպանության, պաշտպանության, վերարտադրության և օգտագործման պետա-

կան քաղաքականությունը:  

 «Մթնոլորտային օդի պահպանության մասին» ՀՀ օրենք (ՀՕ-121, 11.10.1994թ.), 

որի առարկան մթնոլորտային օդի մաքրության ապահովման, մթնոլորտային օդի վրա 

վնասակար ներգործությունների նվազեցման ու կանխման բնագավառում հասարակա-

կան հարաբերությունների կարգավորումն է:  

 «Բնության հատուկ պահպանվող տարածքների մասին» ՀՀ օրենք (ՀՕ-211, 

27.11.2006թ.), որը կարգավորում է Հայաստանի Հանրապետության բնության հատուկ 

պահպանվող տարածքների` որպես բնապահպանական, տնտեսական, սոցիալական, 

գիտական, կրթական, պատմամշակութային, գեղագիտական, առողջապահական, ռեկ-

րեացիոն արժեք ներկայացնող էկոհամակարգերի, բնության համալիրների ու առանձին 

օբյեկտների բնականոն զարգացման, վերականգնման, պահպանության, վերար-

տադրության և օգտագործման պետական քաղաքականության իրավական հիմունքները:  

 «Շրջակա միջավայրի վրա ազդեցության գնահատման և փորձաքննության մա-

սին» ՀՀ օրենք (ՀՕ-110, 21.06.2014թ.), որը կարգավորում է Հայաստանի Հանրապետութ-

յունում շրջակա միջավայրի վրա ազդեցության գնահատումների, շրջակա միջավայրի 

վրա ազդեցության պետական փորձաքննության ոլորտի հասարակական հարաբերութ-

յունները:  

 «Թափոնների մասին» ՀՀ օրենք (ՀՕ-159-Ն, 07.01.2005թ.), որը կարգավորում է 

թափոնների հավաքման, փոխադրման, պահման, մշակման, օգտահանման, հեռացման, 

ծավալների կրճատման և դրանց հետ կապված այլ հարաբերությունների, ինչպես նաև 

մարդու առողջության և շրջակա միջավայրի վրա բացասական ազդեցության կանխար-

գելման իրավական և տնտեսական հիմքերը:  

 ՀՀ բնապահպանության նախարարի 24.12.2012թ.-ի թիվ 365-Ն հրաման, որով 

կարգավորվում են շրջակա միջավայրի պահպանության դրամագլխին ընդերքօգտագոր-

ծողների կողմից նախատեսված ռեկուլտիվացիոն աշխատանքների նախահաշվային 

արժեքների հաշվարկման և ինդեքսավորման կարգի հետ կապված իրավահարաբերութ-

յունները:  

 ՀՀ կառավարության 10.01.2013թ.-ի թիվ 22-Ն որոշում, որով սահմանվել են օգտա-

կար հանածոների արդյունահանված տարածքի, արդյունահանման ընթացքում առաջա-

ցած արտադրական լցակույտերի տեղադիրքի և դրանց հարակից համայնքների բնակ-

չության անվտանգության ու առողջության ապահովման նպատակով մշտադիտարկում-

ների իրականացման, դրանց իրականացման վճարների չափերի հաշվարկման և վճար-

ման կարգերը:  

 ՀՀ կառավարության 14.12.2017թ.-ի թիվ 1643-Ն որոշում, որը կիրառվում է 

Հայաստանի Հանրապետության տարածքում խախտված հողերի հաշվառման, հողաշի-

նարարական, քարտեզագրման, կանխատեսվող ու իրականացման ենթակա ռեկուլտի-

վացման աշխատանքների նախագծման, ռեկուլտիվացման, ռեկուլտիվացված հողերի 

նպատակային նշանակության ուղղությունների որոշման, ինչպես նաև նպատակային ու 

գործառական նշանակությանը համապատասխան` դրանց հետագա օգտագործման 

ժամանակ:  

 ՀՀ կառավարության 02.11.2017թ.-ի N1404-Ն որոշում, որով սահմանվել են հողի 

բերրի շերտի հանման նորմերի որոշմանը և պակաս արդյունավետ հողերի բարելավման 

համար հողի բերրի շերտի պահպանմանն ու օգտագործմանը ներկայացվող պահանջ-

ները  

 ՀՀ կառավարության 14.08.2014թ.-ի N781-Ն որոշում, որը սահմանում է 

Հայաստանի Հանրապետության բուսական աշխարհի օբյեկտների պահպանության և 

բնական պայմաններում վերարտադրության նպատակով դրանց օգտագործման 

ընթացակարգը:  

 ՀՀ կառավարության 22.02.2018թ.-ի N191-Ն որոշում, որը սահմանում է ընդերքօգ-

տագործման հետևանքով բնապահպանական կորուստների նվազեցման, անվերադարձ 

ազդեցության կանխարգելման նպատակով պլանավորվող մշտադիտարկումների իրա-

կանացման պահանջների, ինչպես նաև արդյունքների վերաբերյալ հաշվետվությունները 

ներկայացնելու կարգը :  

 ՀՀ կառավարության 20.01.2005թ.-ի N64-Ն որոշում, որով հաստատվել են ջրաէկո-

համակարգերի սանիտարական պահպանման, հոսքի ձևավորման, ստորերկրյա ջրերի 

պահպանման, ջրապահպան, էկոտոնի և անօտարելի գոտիների տարածքների սահման-

ման չափորոշիչները:  

 ՀՀ կառավարության 2008 թվականի օգոստոսի 14-ի N 967-Ն որոշում, որով 

հաստատվել է ՀՀ բնության հուշարձանների ցանկը ըստ տեսակների և տեղադիրքի:  

 ՀՀ կառավարության 2010 թվականի հունվարի 29-ի N71-Ն որոշում, որով 

հաստատվել է ՀՀ կենդանիների Կարմիր գիրքը:  

 ՀՀ կառավարության 2010 թվականի հունվարի 29-ի N72-Ն որոշում, որով 

հաստատվել է ՀՀ բույսերի Կարմիր գիրքը:  

 ՀՀ առողջապահության նախարարի 06.03.2002թ.-ի N138 հրաման, որով հաս-

տատվում են աշխատատեղերում, բնակելի և հասարակական շենքերում աղմուկի սանի-

տարական նորմերը:  

 ՀՀ առողջապահության նախարարի 17.05.2006թ.-ի N533-Ն հրաման, որով 

հաստատվում են աշխատատեղերում, բնակելի և հասարակական շենքերում թրթռման 

հիգիենիկ նորմերը:  

 ՀՀ կառավարության 30.08.2007թ.-ի N1045-Ն որոշում, որով սահմանվել է պետա-

կան անտառային հողերում անտառային տնտեսության վարման և անտառօգտագործ-

ման հետ չկապված աշխատանքների իրականացման կարգը:  

 ՀՀ կառավարության 15.06.2017թ.-ի N676-Ն որոշում, որով հաստատվել են ՀՀ 

ընդերօգտագործման թափոննների կառավարման և վերամշակման պլանների օրինա-

կելի ձևերը:  

 ՀՀ կառավարության 08.09.2011թ.-ի N1396-Ն որոշում, որով ահմանվում են 

Հայաստանի Հանրապետության տարածքում հողի բերրի շերտի (այսուհետ` բերրի շերտ) 

նպատակային և արդյունավետ օգտագործման հետ կապված հարաբերությունները:  

 ՀՀ կառավարության 21.10.2021թ.-ի N1733-Ն որոշում, որով կարգավորվում են 

Հայաստանի Հանրապետության ընդերքի մասին օրենսգրքի 69-րդ հոդվածով 

սահմանված՝ շրջակա միջավայրի պահպանության դրամագլխի օգտագործման և հատ-

կացումների չափերի հաշվարկման հետ կապված հարաբերությունները:  

 ՀՀ կառավարության 18.08.2021թ.-ի N1352-Ն որոշում, որով կարգավորվում են 

Հայաստանի Հանրապետության ընդերքի մասին օրենսգրքի 69-րդ հոդվածով սահման-

ված շրջակա միջավայրի պահպանության դրամագլխին Հայաստանի Հանրապետության 

օրենքով սահմանված ընդերքօգտագործողների կողմից Հայաստանի Հանրապետության 

ընդերքի մասին օրենսգրքի 3-րդ հոդվածով սահմանված ռեկուլտիվացիոն աշխատանք-

ների՝ նախահաշվային արժեքների հաշվարկման և վերահաշվարկման կարգի հետ կապ-

ված իրավահարաբերությունները, 

 ՀՀ կառավարության 25.09.2014 թ.-ի N 1059-Ա որոշում, որով սահմանվում է 

բնության հատուկ պահպանվող տարածքների ռազմավարությունը, պահպանության և 

օգտագործման բնագավառում պետական ծրագիրը և միջոցառումները։  

 ՀՀ Շրջակա միջավայրի նախարարի 25.10.2022 թ․ N369-Ն հրաման, որով 

հաստատվում են շրջակա միջավայրի վրա ազդեցության գնահատման դրույթների 

կիրարկման ուղեցույցները: 

ՆԵՐԱԾՈՒԹՅՈՒՆ 

ՀՀ Արագածոտնի մարզի Արտենիի օբսիդիանի հանքավայրի 3-րդ տեղամասի հան-

քարդյունահանման աշխատանքների շրջակա միջավայրի վրա ազդեցության նախնա-

կան գնահատման հայտը կազմվել է «ՍԹՈՈՒՆ ԱՅԼՆԴ» ՍՊ ընկերության առաջադրան-

քի հիման վրա:  

Սույն հաշվետվության գնահատման աշխատանքներն իրականացվել են հիմնվելով 

«Շրջակա միջավայրի վրա ազդեցության գնահատման և փորձաքննության մասին» ՀՀ 

օրենքի (21 հունիսի, 2014) համապատասխան դրույթների վրա, համաձայն որի ՀՀ 

Արագածոտնի մարզի Արտենիի օբսիդիանի հանքավայրի 3-րդ տեղամասի հանքարդյու-

նահանման գործունեությունը ենթակա է շրջակա միջավայրի վրա ազդեցության գնա-

հատման և փորձաքննության:  

Նախագծման համար հիմք են հանդիսացել.  

- Հայաստանի Հանրապետության տարածքային կառավարման և ենթակառուց-

վածքների նախարարության «Երկրաբանական ֆոնդ» ՊՈԱԿ-ի թիվ Ֆ-292/22 գրությունը,  

- 01.04.2017 թ. դրությամբ Հայաստանի Հանրապետության Արագածոտնի մարզի 

Արտենիի օբսիդիանի հանքավայրի 3-րդ տեղամասի երկրաբանատնտեսագիտական 

գնահատման և պաշարների հաշվարկման նյութերը:  

Նախատեսվող գործունեությունը, «Շրջակա միջավայրի վրա ազդեցության գնա-

հատման և փորձաքննության մասին» ՀՀ օրենքի (21 հունիսի, 2014) hոդված 14-ի կետ 4-ի 

hամաձայն, դասակարգվել է որպես «Ա» կատեգորիայի գործունեության տեսակ` փոր-

ձաքննության նախնական և հիմնական փուլերին ներկայացվող շրջակա միջավայրի վրա 

ազդեցության գնահատման պահանջներին համապատասխան, ըստ որի փորձաքննութ-

յունն իրականացվելու է երկու փուլերով՝ նախնական գնահատման հայտի և ՇՄԱԳ հաշ-

վետվության պատրաստմամբ:  

Արագածոտնի մարզի Արտենիի օբսիդիանի հանքավայրի 3-րդ տեղամասի հան-

քարդյունահանման աշխատանքների շրջակա միջավայրի վրա ազդեցության նախնա-

կան գնահատումն իրականացվել է շրջակա միջավայրի ներկայիս վիճակի ուսումնասի-

րության և մարդածին գործունեության հետևանքով հետագա հնարավոր փոփոխություն-

ների կանխատեսման նպատակով: Նախնական գնահատման արդյունքում վերլուծվել են 

հնարավոր անցանկալի բնապահպանական ազդեցությունները բնական միջավայրի բա-

ղադրիչների և բնակչության առողջության ու սոցիալ-տնտեսական պայմանների վրա, 

ինչպես նաև մշակվել է ազդեցության նվազեցման և կանխարգելման հիմնական ուղղութ-

յունները:  

Նախատեսվող աշխատանքների իրականացման ընթացքում առաջացող հնարա-

վոր ազդեցությունները նախատեսվում է կանխարգելել և/կամ նվազեցնել շրջակա միջա-

վայրի ազդեցությունը մեղմացնող միջոցառումների ժամանակին և ճիշտ իրականացման 

արդյունքում, որոնք առավել մանրամասն կներկայացվեն ՇՄԱԳ հաշվետության 

փուլում:  

Կատարված երկրաբանահետախուզական աշխատանքների արդյունքում հանքա-

վայրի հետախուզական աշխատանքները կատարվել են շուրջ 5 հա տարածքի վրա։ Հան-

քավայրի տեղամասը հետախուզվել է հորատանցքերով, հետախուզահորերով, փորձ-

նական բացահանքով և դրանց համապատասխան նմուշարկումով, որոնցով ձևավորված 

հետախուզացանցը թույլ է տվել պաշարները գնահատել C1 կարգով:  

1. ՀՀ Արագածոտնի մարզի Արտենիի օբսիդիանի հանքավայրի 3-րդ տեղամասը 

ներկայացվում է երկու հաշվարկային բլոկով՝ 1-C1 և 2-C1: Հանքավայրի հաշվեկշռային 

պաշարները 01.04.2017 թ.-ի դրությամբ կազմում են՝ 105683 տ կամ 45481 մ3 օգտակար 

հանածո, որից շուրջ 100.0 հազ. տ պաշարները կորզվող են, ընդ որում՝ 1-C1 բլոկում 

կազմում է 72428 կամ 31085 մ3, 2-C1 բլոկում – 33255 տ կամ 14396 մ3: Մակաբացման 

ապարների ընդհանուր քանակը կազմում է 26031 մ3՝ 1-C1 բլոկում կազմում է 12953 մ3, 2-

C1 բլոկում-13078 մ3: 

Արտենիի օբսիդիանի հանքավայրի 3-րդ տեղամասի հիդրոերկրաբանական, լեռ-

նաերկրաբանական և լեռնատեխնիկական պայմանները բարենպաստ են դրա բաց եղա-

նակով շահագործման համար:  

Երկրաբանական ուսումնասիրվածության աստիճանով Արտենիի օբսիդիանի հան-

քավայրի 3-րդ տեղամասը նախապատրաստված է արդյունաբերական յուրացման հա-

մար: 

1. ԸՆԴՀԱՆՈՒՐ ՏԵՂԵԿՈՒԹՅՈՒՆՆԵՐ ՆԱԽԱՏԵՍՎՈՂ ԳՈՐԾՈՒՆԵՈՒԹՅԱՆ ՄԱՍԻՆ 

1.1․ Շրջանի աշխարհատնտեսական բնութագիրը 

Արտենիի օբսիդիանի հանքավայրի 3-րդ տեղամասը գտնվում է ՀՀ Արագածոտնի 

մարզի Արագածավան համայնքի վարչական սահմաններում, Արագածավան 

բնակավայրից մոտ 8.5 կմ հեռավորության վրա (նկար 1.2, բ), Երևան-Գյումրի երկաթգծի 

Արագածավան կայարանից դեպի հյուսիս-արևելք 8-9 կմ հեռավորության վրա (նկ․ 1.1):  

 

Նկար 1.1. ՀՀ Արագածոտնի մարզի ակնարկային քարտեզ 

Տեղամասը տեղադրված է Արտենի լեռան հարավ-արևմտյան լանջին՝ 1390-1428 մ 

բարձրությունների վրա: Տեղամասի կենտրոնի աշխարհագրական կոորդինատներն են. 

40°22՛3.379՛՛ - հյուսիսային լայնության, 43°44՛45.168՛՛ - արևելյան երկայնության (նկ․ 1.2): 

ա) 

բ) 

Նկար 1.2. Արտենիի օբսիդիանի հանքավայրի 3-րդ տեղամաս: Իրավիճակային հատակագիծ՝  

ա)   Արտենիի օբսիդիանի հանքավայրի 3-րդ տեղամասի հաշվարկված պաշարների 

    եզրագծերը 01.04.2017թ. դրությամբ 

բ)    Արագածավան համայնքի եզրագիծ 

Մոտակա բնակավայրը Կանչ գյուղն է, որը գտնվում է տեղամասից շուրջ 1.8 կմ հյու-

սիս-արևմուտք և, որի հետ հետախուզված օբյեկտը կապված է բարեկարգ ավտոճանա-

պարհով: Մոտակա խոշոր երկաթգծի կայարանը Արագածավանն է, որը Երևանից 

գտնվում է 90 կմ հեռավորության վրա: 

Շրջանը էլեկտրաէներգիայով սնվում է հանրապետական միացյալ էներգահամա-

կարգից: 

Տարածաշրջանում հիմնականում զարգացած է անասնապահությունը և մասամբ 

այգեգործությունը, շրջանը ապահովված է քարագործ բանվորական և ինժեներատեխնի-

կական կադրերով: 

Արդյունաբերական ձեռնարկություններից շրջանում գործում են Արագածի երկաթ-

բետոնե իրերի գործարանը, Կարմրաշենի տուֆի հանքավայրը ու մասամբ Արագածի 

պեռլիտի գործարանը՝ իր շահագործվող քարհանքով և այլն, ինչպես նաև գյուղատնտե-

սական մթերքների վերամշակման մանր ձեռնարկություններ: 

Շրջանում հայտնի են տուֆի, պեմզայի, պեռլիտի, հրաբխային խարամի խոշոր պա-

շարներով շահագործվող մի շարք հանքավայրեր, որոնց հենքի վրա նախկինում զարգա-

ցել էր շինանյութերի տարածաշրջնային տնտեսական նշանակություն ունեցող արդյու-

նաբերություն: Այդ պոտենցիալը ներկայումս թերի է օգտագործվում: 

Հայցվող Արտենիի օբսիդիանի հանքավայրի 3-րդ տեղամասը    ներկայացվում է 

երկու հաշվարկային բլոկով՝ 1-C1 և 2-C1, որոնց ծայրակետային կոորդինատները՝ ըստ 

WGS-84 կոորդինատային համակարգի, ներկայացված են աղյուսակ 1.1-ում: Հայցվող 

տարածքի մակերեսը 1.5 հա է: 

Աղյուսակ 1.1 

Արտենիի օբսիդիանի հանքավայրի 3-րդ տեղամասի ծայրակետային կոորդինատները՝ 

ըստ WGS-84 կոորդինատային համակարգի 

Հ/Հ X Y Հ/Հ X Y 

1 2 3 1 2 3 

1 4471220.3000   8393409.5000   18 4471137.2000   8393569.8000   

2 4471255.6000   8393434.9000   19 4471104.1000   8393545.2000   

3 4471275.8000   8393468.9000   20 4471092.1000   8393508.7000   

4 4471288.9000   8393490.9000   21 4471079.0000   8393470.0000   

5 4471310.1000   8393526.5000   22 4471100.0000   8393468.0000   

6 4471326.8000   8393554.6000   23 4471110.0000   8393470.0000   

7 4471280.9000   8393588.0000   24 4471116.5000   8393474.0000   

1 2 3 1 2 3 

8 4471279.0000   8393571.3000   25 4471127.0000   8393490.0000   

9 4471283.0000   8393557.0000   26 4471133.0000   8393511.0000   

10 4471280.3000   8393548.6000   27 4471137.2000   8393521.1000   

11 4471251.9000   8393517.9000   28 4471150.0000   8393540.0000 

12 4471234.8000   8393498.9000   29 4471165.0000   8393550.0000   

13 4471215.0000   8393464.4000   30 4471192.8000   8393560.8000   

14 4471209.0000   8393436.0000   31 4471213.0000   8393572.0000   

15 4471225.7000   8393628.2000   32 4471226.0000   8393587.6000   

16 4471196.7000   8393609.1000   33 4471241.4000   8393616.7000   

17 4471159.9000   8393584.8000      

1.2. Ընդհանուր տեղեկություններ շրջանի հանքահումքային հենքի վերաբերյալ 

Շրջանում մետաղական օգտակար հանածոներ չեն հայտնաբերվել: 

Ստորև բերվում են համառոտ տեղեկություններ շրջանում ոչ մետաղական հանքա-

վայրերի մասին: 

1. Արագածի պեռլիտի հանքավայրը գտնվում է համանուն ավանից և երկաթգծի 

Արագած կայարանից 4-5 կմ դեպի հյուսիս-արևելք: Հանքավայրի պաշարները հաստատ-

վել են ԽՍՀՄ ՊՊՀ-ի կողմից 1975թ. A+B+C1 կարգերով 91.6 մլն. մ3, այդ թվում 77.9 մլն.մ3 

կանազիտների արտադրության համար: Այն շահագործվում է 1961թ.-ից: 

2. Արտենիի պեռլիտի հանքավայրը գտնվում է համանուն լեռան ստորոտում, 

Արտենի կայարանից 7-8 կմ դեպի հյուսիս-արևմուտք: Պեռլիտային ավազի պաշարները՝ 

15.6 մլն. տոննա՝ ըստ A+B+C1 կարգերի, հաստատվել են ԽՍՀՄ ՊՊՀ-ում 1965թ., որպես 

հումք ապակու արտադրության համար: Հանքավայրը չի շահագործվում: 

3. Արագածավանի պեռլիտի հանքավայրը գտնվում է Արագածավանից 2.5 կմ դեպի 

հյուսիս-արևելք: Հանքավայրի պաշարները A+B+C1 կարգերով 6.07 մլն.մ3 քանակությամբ 

հաստատվել են 1998թ. ՀՀ ՊՊՀ-֊ում, որպես փքման հումք: Հանքավայրը ներկայումս չի 

շահագործվում: 

4. Մաստարայի պեռլիտի հանքավայրը գտնվում է Արագած կայարանից 4.5 կմ 

հյուսիս-արևելք: Պաշարները հաստատվել են 2000թ. ՀՀ ՊՊՀ-ում, որպես հումք փքած 

պեռլիտի արտադրության համար, A+B+C1 կարգերով 4.6 մլն.մ3 քանակությամբ: Հանքա-

վայրը նախապատրաստվում է շահագործման: 

5. Արտենիի օբսիդիանի հանքավայրը ներկայացված է 2 տեղամասով: Առաջին 

տեղամասը գտնվում է Արագածի պեռլիտի հանքավայրից 0.7-1.5 կմ դեպի արևմուտք- 

հարավ-արևմուտք: Երկրորդ տեղամասը աոաջինից 3 կմ արևելք: Հանքավայրի պաշար-

ները B+C1 կարգերով 453 հազ. տոննա, հաստատվել են 1970թ. որպես կապակցվող նյութ 

կերամիկայում և որպես արհեստագործական քար (ելքը մոտ 10%): Հանքավայրը չի շա-

հագործվում: 

6. Արթինլեռի օբսիդիանի հանքավայրը գտնվում է Բարոժ գյուղից 3.0 կմ հարավ- 

արևմուտք, պաշարները հաստատվել են 2000թ., որպես արհեստագործական գունագեղ 

քար և երեսպատման նյութ B+C1 կարգերով 21.2 հազ.մ3 քանակությամբ, շահագործվում է: 

7. Արթինլեռի օբսիդիանի հանքավայրի Սևքար տեղամասը գտնվում է առաջինիս 

անմիջական հարևանությամբ, պաշարները C1 կարգով և 49.4 հազ. տոննա քանակով 

հաստատվել են 2012թ. որպես արհեստագործական գունագեղ քարի արդյունահանման 

հումք, չի շահագործվում: 

8. Արթինլեռի օբսիդիանի հանքավայրի 1-ին տեղամասը գտնվում է Կանչ գյուղից 

մոտ 2.8 կմ հարավ, պաշարները C1 կարգով և 275.4 հազ. տոննա քանակով հաստատվել 

են 2017թ. որպես արհեստագործական գունագեղ քարի արդյունահանման հումք, չի շա-

հագործվում: 

Նկ. 1.3.   Շրջանի հանքավայրերի  իրադրային քարտեզ

1.3. Շրջանի երկրաբանական կառուցվածքի համառոտ բնութագիրը 

Շրջանը գտնվում է Հայաստանի կենտրոնական հրաբխային գոտու Արագածի բլոկի 

սահմաններում՝ Արագածի հրաբխային զանգվածի արևմտյան լանջի սարավանդային 

մասում, որը ներկայացված է նեոգենի ու չորրորդականի հրաբխային աոաջացումներով 

և մասամբ վերին չորրորդականի ու ժամանակակից նստվածքներով: 

Շրջանի տեկտոնական կառուցվածքում մասնակցում են 2 հիմնական խոշոր կա-

ռուցվածքային հարկեր, որոնց միջև նկատվում է կտրուկ տեկտոնական անհամաձայ-

նություն: 

Ստորին տեկտոնական հարկը ներկայացված է Արագածի հրաբխային զանգվածի 

հիմքը կազմող մինչպլիոցենյան ծալքավորված կոմպլեքսով, որի տարբեր հորիզոնների 

վրա գրեթե հորիզոնական տեղադրված են վերին կոմպլեքսի պլիոցեն-ստորին չորրոր-

դական հասակի հրաբխային առաջացումները՝ տարբեր կազմի լավաները, տուֆերը, 

տուֆափշրաքարերը, ինչպես նաև լճային, լճագետային նստվածքները: 

Հանքավայրի շրջանում մերկացող ամենահին առաջացումներն ըստ Վ.Մ. 

Ամարյանի պլիոցենի հրաբխային ապարներ են, ներկայացված Ողջաբերդի (ստորին 

պլիոցեև) և Արագածի (վերին պլիոցեն) շերտախմբերով (նկ. 1.3): 

Ոդջաբերդի շերտախմբի ապարների ստորին ենթաշերտը ներկայացված է տու-

ֆաբրեկչիաներով, տուֆակոնգլոմերատներով, որոնք հերթափոխվում են անդեզիտների, 

կավերի և ավազների հետ: Կտրվածքով դեպի վեր տեղադրված են նույն շերտախմբի 

վերին ենթաշերտի լիպարիտները, ռիոլիտները, պեռլիտները և օբսիդիանը: Վերջիններս 

տարածված են Արտենի լեռան լանջերին և աշխատանքների շրջանում ունեն ամենալայն 

մակերեսային տարածում, որոնց հետ էլ գենետիկորեն կապված է հետախուզված 3-րդ 

տեղամասի օբսիդիանի օգտակար հաստվածքը: 

Արագածի շերտախմբի անդեզիտաբազալտների և անդեզիտների հոսքերը տարած-

ված են շրջանի կենտրոնական և հարավային մասերում: Արևուտ (Բարոժ) և Ներքին 

Թալին գյուղերի հատվածում դրանց հզորությունը հասնում է 15-18 մ-ի: Չորրորդականի 

ընթացքում, հետախուզված տեղամասի շրջանում շարունակվել է հրաբխային ակտիվ 

գործունեությունը: 

Ստորին չորրորդականը ներկայացված է անդեզիտային և անդեզիտադացիտային 

կազմի հզոր լավային ծածկոցով, որը գրավում է ընդարձակ տարածք (250-300 կմ2) Արա-

գած լեռան արևմտյան ստորոտում, ձգվելով Վերին Թալինից մինչև Արագած և Անի կա-

յարանների շրջանը, զբաղեցնելով երկաթգծի արևելյան լանջերը: Ծածկոցի վերին մասում 

դրանք մուգ մոխրագույնից մինչև սև գույնի են, դեպի ներքև անցնելով մոխրագույնի և բաց 

մոխրագույնի՝ հաճախ կապտականաչավուն և երբեմն կարմրավուն երանգներով: Անդե-

զիտադացիտների ծածկոցի հզորությունը տատանվում է 50-150 մ-ի սահմաններում: 

Միջին չորրորդականի կտրվածքի հիմքում հիմնականում Արթիկի տիպի հրաբխա-

յին տուֆերն են: Կտրվածքով դեպի վեր տեղադրված են դացիտների և անդեզիտադա-

ցիտների լավային հոսքերը: Վերջիններս և հրաբխային տուֆերը համատարած ծած-

կոցների և առանձին անկանոն ձևի տուֆակուտակների և լեզվակների ձևով ծածկում են 

ստորին չորրորդականի անդեզիտների և անդեզիտադացիտների հողմահարված և 

մասամբ լվացված մակերեսները, լցնելով հին ռելիեֆի ցածրադիր մասերը: Միջին 

չորրորդականի ապարների հզորությունը հասնում է 10-15 մ-ի: 

Վերին չորրորդականի և ժամանակակից  աոաջացումները ներկայացված են հիմ-

նականում լճային, լճաալյուվիալ, ալյուվիալ-պրոլյուվիալ և դելյուվիալ նստվածքներով՝ 

կավեր, կավավազներ, կոպճաավազներ և այլն: 

Դրանք շրջանում ունեն սահմանափակ տարածում և ոչ մեծ հզորություն (0.1-ից 1-2 

մ) և միայն Արտենի լեռան ստորոտներում այն հասնում է մինչև 8-10 մ-ի, իսկ հետախուզ-

ված տարածքում դրանց հզորությունը տատանվում է 0.2 մ-ից մինչև 0.5 մ-ի սահմաննե-

րում:  



 

24 

 

 

 

 

Նկար 1.4. Տարածաշրջանի երկրաբանական քարտեզ 

1.4. Արտենիի օբսիդիանի հանքավայրի 3-րդ տեղամասի երկրաբանական 

բնութագիրը  

Հետախուզված տեղամասում տեղ-տեղ մերկանում են ստորին պլիոցենի ռիոլիտ-

պեռլիտ-օբսիդիանային ապարների կոմպլեքսին բնորոշ մի շարք տարատեսակներ: 

Պեռլիտային կազմի ապարները տեղամասում ունեն զգալի տարածում: Այս ապար-

ները նեկայացված են բնորոշ բաց-մոխրագույնից մինչև սպիտակ գույն ունեցող տարա-

տեսակներով: 

Պեռլիտներում առանձնացվում են օբսիդիանային, ռիոլիտային և սֆերոլիտային 

տարատեսակներ: Տեղամասի սահմաններում պեռլիտները ներկայացված են ռիոլիտա-

յին տարատեսակներով, որոնց կառուցվածքում զգալի տեղ է գրավում բյուրեղային ֆա-

զան, որը ներկայացված է միկրոլիտներով և պլագիոկլազի մինչև 0.3 մմ չափսերի պրիզ-

մաձև հատիկներով: 

Տեղամասի սահմաններում և դրանց հարակից մասերում, պեռլիտների ընդհանուր 

հոսքի վերին հորիզոնում առանձնացվում են ռիոլիտ-պեռլիտային կազմի բրեկչիացված 

ապարներ, որոնք բացված են նաև հորատանցքերով: Նշված ապարները իրենց մեջ ցանի 

ձևով ներփակում են օբսիդիանի բազմաթիվ բեկորներ՝ հիմնականում սև և մուգ մոխրա-

գույն գունավորմամբ: Օբսիդիանի բեկորների գծային չափսերը տատանվում են 3-ից 9 սմ-

ի սահմաններում: Դրանց քանակությունը այս ապարներում, մակրոսկոպիկ դիտարկում-

ներով չի գերազանցում 8-9%-ը: 

Ռիոլիտ-պեռլիտային բրեկչացված ապարները տեղադրված են որպես օգտակար 

հանածո դիտարկվող օբսիդիանի հոծ զանգվածից կտրվածքով ներքև և հիմնատակում են 

օգտակար հաստվածքը: 

Հետախուզական աշխատանքների արդյունքում ուսումնասիրված տարածքում 

եզրագծվել է օբսիդիանի հոծ, զանգվածային կառուցվածքով բնորոշվող օգտակար հանա-

ծոյի շերտաձև մարմին, որը ձորակի ամբողջ երկայնքով հողմահարվել և լվացվել է ու դրա 

աջ և ձախ մասերում վերածվել առանձին հատվածների: 

Օգտակար հաստվածքի առավելագույն հզորությունը դիտվում է թիվ 4 հորատանց-

քում 16.3 մ: Մարմնի եզրամասերում հզորությունը աստիճանաբար նվազում է օբսիդիա-

նը հանդես է գալիս առանձին բներով ու փոքր ներփակումներով և սեպանում է: 

Օբսիդիանի օգտակար հաստվածքի ներքին կառուցվածքը համասեռ չէ: Դրա առան-

ձին մասերում հորատանցքերով բացվել են ռիոլտ-պեռլիտային բրեկչիացված ապարնե-

րի առանձին միջավայրեր, որոնց ընդհանուր հզորությունն ըստ հետախուզական փոր-

վածքների տվյալների տատանվում է 0.5-ից 1.8 մ-ի սահմաններում: Տարածականորեն 

դրանք չեն փոխկապակցվում և հավանաբար առաջացնում են ոսպնյակաձև ոչ մեծ ներ-

փակումներ: 

Տեղամասի օբսիդիանը հիմնատակվում է վերոհիշյալ բրեկչիացված պեռլիտ-ռիոլի-

տային ապարներով: Դրանց հպման հարթությունը հանդիսանում է օգտակար հաստված-

քի ստորին երկրաբանական սահման: 

Տեղամասում հիմնականում հանդիպում են սև ու շագանակագույն զոլավոր և շա-

գանակագույն, ինչպես նաև համատարած սև ու բերկչիանման օբսիդիանների տարատե-

սակներ: Օգտակար հաստվածքի սահմաններում դրանք ունեն անհամաչափ տեղաբաշ-

խում և խիստ տարբեր գծային չափեր: 

Ըստ երկրաբանահետախուզական աշխատանքների ընթացքում ստացված տվյալ-

ների, արհեստագործական քարերի տեսակաչափերին համապատասխանող մենակտոր-

ներում սև-շագանակագույն զոլավոր և բրեկչիանման օբսիդիանը (I տեսակ) իր քանա-

կությամբ փոքր-ինչ զիջում է, միապաղաղ սև և շագանակագույն գունավորմամբ տարա-

տեսակներին (II տեսակ): 

Օբսիդիանը զանգվածի սառեցման անհավասարաչափ պայմանների պատճառով 

ենթարկվել է խիստ ճեղքավորմաև (անջատման ճեղքեր), որի շնորհիվ առաջացել են 

առանձին բլոկ մենաքարեր, որոնք հիմնականում ունեն բեկորային քարերի և անկանոն 

մարմինների տեսք: Անջատման ճեղքերը բնութագրվում են փոքր տարածմամբ և հիմնա-

կանում ունեն տարաբնույթ ուղղվածություն: Ճեղքերի նման տեղադիրքը և տարածութ-

յան մեջ դրանց հարթությունների փոփոխությունը հանգեցնում է օբսիդիանի քարաբե-

կորների (մենաքարերի) միահյուսման, որը խիստ դժվարեցնում է դրանց արդյունահա-

նումը, իսկ օբսիդիանի փխրունության պարագայում, բերում է նաև օգտակար հանածոյի 

ելքի խիստ նվազեցման: 

Երբեմն ճեղքերն ունեն փոխուղղված թեք կամ հորիզոնական տեղադիրք: Անջատ-

ման ճեղքերի փոխուղղվածությունը բարենպաստ է զանգվածից զուգահեռանիստի ձև 

ունեցող քարաբեկորների անջատման համար: Արդյունահանվող քարաբեկորների գծա-

յին չափերը կանխորոշվում են ճեղքերի միջև եղած հեռավորությամբ: Տեղամասում այն 

խիստ փոփոխական է, տատանվում է մի քանի սանտիմետրից մինչև 40 սմ-ի, հիմնակա-

նում 10-25 սմ-ի սահմաններում: 

Ճեղքերի լայնությունը հիմնականում փոքր է և չի գերազանցում 3-4 մմ-ը, դրանց 

միջճեղքայիև տարածությունները դատարկ են: Հազվադեպ հանդիպող լայն ճեղքերը 

լցված են բրեկչացված պեռլիտային նյութով: 

Երկրաբանական կտրվածքը վերևից սահմանափակվում է մինչև 2.4 մ (միջինը 1.91 

մ) հզորությամբ ժամանակակից դելուվիալ առաջացումներով: 

Ըստ ձևաբանական առանձնահատկությունների և երկրաբանական հայտանիշների 

փոփոխականության աստիճանի, Արտենիի օբսիդիանի հանքավայրի 3-րդ տեղամասը, 

համաձայն «Գունագեղ և արհեստագործական քարերի հանքավայրերի նկատմամբ պա-

շարների դասակարգման կիրառման հրահանգի», դասվում է 2-րդ խմբին: 

1.5. Արտենիի օբսիդիանի հանքավայրի 3-րդ տեղամասի երկրաբանահետախուզա-

կան աշխատանքների ընդհանուր բնութագիրը 

Արտենիի օբսիդիանի հանքավայրի 3-րդ տեղամասի հետախուզումը նախաձեռնել 

է «Արթվան» ՍՊԸ-ն, որը ՀՀ Էներգետիկ ենթակառուցվածքների և բնական պաշարների 

նախարարության կողմից ստացել է թիվ ԵՀԹ-29/233 երկրաբանական ուսումնասիրութ-

յան թույլտվությունը: Նշված ընկերության ֆինանսական միջոցների հաշվին և իրակա-

նացվել է տեղամասի հետախուզումը: Վերջինս կատարվել է վերոնշյալ ուսումնասիրութ-

յամբ ամրագրված տարածքում, որը սահմանափակվում է ARM-WGS 84 համակարգով 

տրված հետևյալ կոորդինատներով.  

1. X=4471024  Y=8393340,       4. X=4471330  Y=8393556, 

2. X=4471060  Y=8393299,       5. X=4471230  Y=8393631, 

3. X=4471260  Y=8393432,       6. X=4471104  Y=8393548: 

Երկրաբանական ուսումնասիրության տեղամասի մակերեսը 5 հա է: 

Տեղամասի հետախուզման մեթոդիկայի ընտրությունը կատարվել է հաշվի առնելով 

դրա երկրաբանական կառուցվածքի առանձնահատկությունները օգտակար հանածոյի 

մարմնի ձևը, չափերը և տեղադրման պայմանները, տեղանքի ռելիեֆը, օգտակար հա-

նածոյի օգտագործման նախատեսվող ոլորտները, նմանակ հանքավայրերի հետա-

խուզման փորձը: 

Օբսիդիանի մերձմակերևութային ոչ մեծ հզորության, շերտաձև մարմնի համար, 

որպես հիմնական հետախուզամիջոց ընտրվել են ուղղաձիգ հորատանցքերը, հետախու-

զաառուները և փորձնական բացհանքը: 

Օգտակար հանածոյի մարմինը հետախուզվել է դրա տարածմանը խաչաձև կողմ-

նորոշված 5 հետախուզագծերով և դրանց վրա դասավորված հորատանցքերով ու հետա-

խուզաառուներով, որոնցով այն ամբողջ հզորությամբ (մինչև հիմնատակող բրեկչացված 

ռիոլիտ-պեռլիտայիև ապարների շերտը) հատվելն ուսումնասիրվել է: 

Տեղամասում ձևավորված հետախուզական ցանցը հետախուզագծերի միջև առավե-

լագույնս 41 մ, իսկ դրանց վրա փորվածքների միջև առավելագույնս 56 մ հեռավորութ-

յամբ, թույլ է տալիս հետախուզված պաշարները, ըստ հետախուզվածության աստիճանի, 

գնահատել C1 կարգով: 

Օգտակար հանածոյի պիտանի (կոնդիցիոն) մենաքարերի միջին ելքի որոշման, 

ինչպես նաև դրանց ըստ գեղազարդության տեսակների քանակական գնահատման նպա-

տակով, տեղամասի տարբեր մասերում բացհանքի, մերկացման ու հետախուզա- առու-

ների անցման ժամանակ կատարվել է օգտակար հաստվածքից փորձնական արդյունա-

հանված օբսիդիանի տեսակավորում և կշռում, ընդհանուր 9 հետախուզափորվածքնե-

րում 14.2 տ զանգվածով: Նշված հետախուզափորվածքներում որոշվել է նաև օբսիդիանի 

ծավալային զանգվածը բնամասում: 

Հորատման աշխատանքներն իրականացվել են УРБ-2А հաստոցով: Հորատանցքե-

րի տրամագիծը վերին 1-2 երթերի ժամանակ կատարվել է 112 մմ, իսկ մնացած երթերում, 

այդ թվում նաև օգտակար հանածոյի հաստվածքում, կատարվել է 93 մմ տրամագծով: 

Հանուկի ելքն օգտակար հաստվածքում կազմել է 80%-ից բարձր: 

Ընդամենը հորատվել է 11 հորատանցք 157 մ ընդհանուր ծավալով, որից 106.8 մ օգ-

տակար հաստվածքում: Բոլոր հորատանցքերը ենթարկվել են համատարած նմուշարկ-

ման: 

Օգտակար հանածոյի ուսումնասիրման նպատակով բոլոր 11 հորատանցքերը, ինչ-

պես նան 12 հետախուզաառուները, մեկական փորձնական բացահանքն ու մերկացումը 

մանրամասնորեն փաստագրվել և նուշարկվել են: Ընդ որում, օգտակար հանածոյի ֆիզի-

կամեխանիկական հատկությունների որոշման նպատակով հորատանցքերից վերցվել են 

3.8 մ-ից 14.8 մ երկարությամբ 11 հանուկային, իսկ հետախուզաառուներից, մերկացումից 

և փորձնական բացհանքից 30хЗ0хЗ0 սմ չափսերի 14 մենաքարային նմուշներ: Օբսիդիա-

նի քիմիական կազմն ուսումնասիրվել է 4 նմուշով: 

Օգտակար հանածոյի քիմիական կազմը և ֆիզիկամեխանիկական հատկություները 

որոշվել են «ՇԻՆՍԵՐՏԻՖԻԿԱՏ» ՍՊԸ-ի լաբորատորիայում: 

Օբսիդիանի գեղազարդային գնահատականը և մշակման տեխնոլոգիական ցուցա-

նիշները նմանակման տարբերակով փոխառնվել են Արթինլեռի հանքավայրի օբսիդիան-

ների 2000թ.-ին «Ստանդարտ» ՍՊԸ-ի լաբորատորիայում կատարված հետազոտութ-

յունների հաշվետվությունից: 

Օբսիդիանի ճաոագայթահիգիենիկ գնահատականը տրվել է տեղամասում կատար-

ված ոադիոմետրական չափումների տվյալներով: 

Տեղամասի տարածքում կատարվել է 1:1000 մասշտաբի տոպոգրաֆիական հանույթ 

(մոտ 14 հա), որի հիմքի վրա գործիքային եղանակով տեղադրվել են բոլոր հետախու-

զական փորվածքները, կազմվել է երկրաբանական քարտեզը՝ կտրվածքներով, կատար-

վել պաշարների եզրագծում: 

Իրականացված երկրաբանահետախուզական աշխատանքների ընդունված մեթո-

դիկան ու ընտրված հետախուզամիջոցները և այդ աշխատանքների ծավալները համա-

պատասխանել են վերոնշյալ հրահանգի պահանջներին, ապահովել են օգտակար հանա-

ծոյի լիարժեք որակաքանակական գնահատականը և բավարարել են տեղամասի երկրա-

բանատնտեսագիտական գնահատման և պաշարների հաշվարկման համար: 

1.6. Օգտակար հանածոյի նյութական կազմը և տեխնոլոգիական  հատկությունները 

Օբսիդիանն իր ֆիզիկամեխանիկական և բարձր դեկորատիվ հատկությունների 

շնորհիվ, վաղ ժամանակներից օգտագործվել է կիրառական տարբեր բնույթի, այդ թվում 

զարդերի, արհեստագործական և գեղազարդային իրերի պատրաստման համար: 

Օբսիդիանի գործնական օգտագործման համար ներկայացվող պահանջների թվին 

են պատկանում հիմնականում դրանց մենակտորների համեմատաբար խոշոր չափերը և 

գունային երանգները: Օբսիդիանի պիտանելիությունը դեկորատիվ երեսապատման սա-

լերի արդյունահանման համար կանխորոշվում է ֆիզիկամեխանիկական, գեղազարդա-

յին ու ճառագայթահիգիենիկ հատկություններով, իսկ գունագեղ արհեստագործական 

քարերի համար գեղազարդությամբ և միաձուլությամբ: 

Հետախուզված տեղամասի օբսիդիանը հանդես է գալիս սև, շագանակագույն գու-

նավորմամբ, ունի հիմնականում բծավոր և շերտավոր կազմվածք: Գունավորման պայ-

ծառությունը դրանցում նույնպես պայմանավորված է փայլի և թափանցիկության աստի-

ճանով: Օբսիդիանի փայլը տատանվում է ապակենմանից մինչև մոմանմանը (восковая): 

Թափանցիկությունը փոփոխվում է աոանձին թիթեղների (սալիկների) հաստությունից 

կախված: 

Օբսիդիանի սև գունավորումը պայմանավորված է ապարում պարունակվող բազ-

մաթիվ մեխանիկական խառնուրդների ներկայությամբ և կառուցվածքային տարբերութ-

յամբ, որոնք նպաստում են անդրադարձվող լույսի ճառագայթների գրեթե լրիվ կլանմանը 

ապարի ամբողջ զանգվածում: 

Շագանակագույն և սև օբսիդիանների բծավոր տեսքը պայմանավորված է այն հան-

գամանքով, որ դրա կազմում մասնակցում են երկու տարբեր տիպերի ապակե զանգված-

ներ: Մի դեպքում դա թափանցիկ ապակի է, որում որպես խառնուրդ հանդիսանում են 

մագնետիտի փոշենման ներփակումները, ինչի հետևանքով այս ապակին կոտրվածքում 

համապատասխանում է սև օբսիդիանին: Երկրորդ դեպքում, օբսիդիանի դեղնաշագանա-

կագույն անթափանց տարատեսակները ներկայացված են բազմաթիվ միկրոլիտներ և եր-

կաթի ջրային օքսիդներով հագեցած բազմաթիվ միկրոխոռոչներ պարունակող ապա-

կիով: 

1.6.1. Օբսիդիանի միներալային և քիմիական կազմերը 

Պետրոգրաֆիական տեսանկյունից օբսիդիանը գրեթե ամբողջությամբ ներկայաց-

ված է սև կամ շագանակագույն թթու կազմության հրային ապակով: Դրան բնորոշ են 

վիտրոֆիրայիև և վիտրոպորֆիրային կառուցվածքներ: Հաճախ վիտրոֆիրային կառուց-

վածքում տեղաբաշխվում են պլագիոկլազի հատիկներ: 

Օբսիդիանի լաբորատոր փորձարկումներն իրականացվել են «ՇԻՆՍԵՐՏԻՖԻԿԱՏ» 

ՍՊԸ-ի լաբորատորիայում: 

Տեղամասի օբսիդիանի քիմիական կազմը բավական կայուն է և բնութագրվում է աղ. 

1.1-ում բերված տվյալներով: Նշված աղյուսակում համեմատության համար բերված են 

նաև Արթինլեռի հանքավայրի, դրա Սևքար տեղամասի, ինչպես նաև Արտենիի հանքա-

վայրի 1-ին տեղամասի օբսիդիանների քիմիական կազմերի տվյալները: Բերված տվյալ-

ներից երևում է, որ քիմիական կազմով հետախուզված տեղամասի և 1.1 աղյուսակում 

բերված օբյեկտների օբսիդիանները միմյանցից էականորեն չեն տարբերվում, ինչը վկա-

յում է, որ նշված օբսիդիանները հանդիսանում են Մեծ և Փոքր Արտենիի հրաբխային 

օջախների միաժամանակյա արտավիժման արդյունք, որոնց սնուցումը կատարվել է 

միևնույն մագմատիկ օջախից:  

Աղյուսակ 1.1 

Արտենիի հրաբխային կոմպլեքսի օբսիդիանի հանքավայրերի քիմիական կազմը (%) 

Բաղադ-

րիչներ 

Արտենիի 

հանքավայրի   3-րդ 

տեղամաս 

Արթին լեռի 

հանքավայրի Սևքար 

տեղամաս 

Արթինլեռի 

հանքավայր 

Արտենիի հանքավայրի 

1-ին տեղամաս 

նվազա-

գույն 

առավե-

լագույն 
միջին 

նվազա-

գույն 

առավե-

լագույն 
միջին 

նվազա-

գույն 

առավե-

լագույն 
միջին 

նվազա-

գույն 

առավե-

լագույն 
միջին 

SiO2 74.42 75.30 74.79 74.10 74.48 74.27 72.16 73.66 72.96 72.00 75.20 74.05 

TiO2 հետք հետք հետք հետք հետք հետք հետք հետք հետք հետք հետք հետք 

Аl2Оз 12.99 13.97 13.43 12.96 13.82 13.33 13.08 14.51 13.72 13.00 14.05 13.63 

Fe2Оз 1.98 2.08 2.02 2.38 2.96 2.74 0.10 1.60 0.85 0.06 1.10 0.42 

՜շ՜ՅՕ՜ 

0.11 

0.32 

1.15՜ 

FeO - - - - - - 1.46 3.26 2.12 1.65 3.00 2.30 

MnO 0.14 0.18 0.16 0.12 0.14 0.13 հետք 0.29 0.11 հետք 0.14 0.11 

MgO 0.11 0.19 0.15 0.12 0.16 0.14 հետք 0.94 0.39 հետք 0.56 0.32 

CaO 0.98 1.17 1.04 0.69 1.29 0.90 0.64 2.10 1.19 0.67 2.25 1.15 

Na2O 3.99 4.05 4.02 3.89 4.10 . 4.02 3.80 4.80 4.15 3.26 4.20 3.79 

K2O 4.00 4.05 4.02 4.10 4.37 4.27 4.18 5.12 4.64 3.16 4.51 4.12 

ԿՇԺ 0.14 0.19 0.16 0.13 0.17 0.15 0.12 0.22 0.17 - - 0.15 

1.6.2. Օբսիդիանի ֆիզիկամեխանիկական հատկությունները 

Կատարված փորձարկումները ցույց են տվել, որ օբսիդիանի ֆիզիկամեխանիկա-

կան ցուցանիշները ևս բավական կայուն են և դրանց ցուցանիշների մեծությունը կախված 

չէ գունավորումից: Տեղամասի օբսիդիանի 25 նմուշների ֆիզիկամեխանիկական 

փորձարկումների արդյունքների տվյալները ամփոփ ներկայացված են աղյուսակ 1.2-ում: 

Աղյուսակ 1.2 

Օբսիդիանի ֆիզիկամեխանիկական հատկությունները 

Հ/Հ Ցուցանիշները 
Չափման 

միավորը 

Ցուցանիշների մեծությունը 

նվազագույն առավելագույն միջինը 

1 Իրական խտությունը գ/սմ3 2.32 2.36 2.35 

2 Միջին խտությունը կգ/մ3 2314 2354 2342 

3 Ծակոտկենությունը % 0.17 0.42 0.31 

4 Ջրակլանելիությունը % 0.01 0.02 0.01 

5 

Ամրության սահմանը սեղմման ժամանակ՝     

   - չոր վիճակում կգ/սմ2 720 790 755 

   - ջրահագեցած վիճակում կգ/սմ2 641 744 696 

   - 25 փուլ սաոեցումից հետո կգ/սմ2 570 684 632 

6 Փափկեցման գործակիցը  0.89 0.95 0.92 

7 Սառնակայունության գործակիցը  0.87 0.93 0.91 

Որակական ցուցանիշներով տեղամասի օբսիդիանը համապատասխանում է 41.07-

90 ՕՍՏ-ի տեխնիկական պահանջներին և կարող է օգտագործվել արհեստագործական 

քարի արդյունահանման և դեկորատիվ-գեղազարդային իրերի արտադրության համար: 

Կատարված դաշտային աշխատանքների տվյալների համաձայն արհեստագործա-

կան քարերի տեսակաչափերի և համապատասխանող տեսակավոր քար-հումքի ելքը օգ-

տակար հաստվածքից կազմել է 9.36%, որից 1-ին տեսակի 4.43% և 2-րդ տեսակի 4.94%: 

Օգտակար հանածոները քիմիական կազմով միմյանցից գործնականում չեն տար-

բերվում, ինչը ենթադրում է, որ դրանք Արտենիի հրաբխային օջախի միաժամանակյա 

ժայթքման արդյունք են: Այս տեսանկյունից, կարելի է զուգահեռներ անցկացնել հետա-

խուզված տեղամասի և Արթինլեռի հանքավայրի օբսիդիանների գեղազարդային հատ-

կությունների միջև: 

Արթինլեռի հանքավայրի օբսիդիանը բնութագրվում է բարձր գեղազարդությամբ: 

Այն գնահատվել է դեռևս 2000 թ. քարամշակման և դեկորատիվ իրերի պատրաստման 

ասպարեզում մասնագիտացված «Ստանդարտ» ՍՊԸ-ի լաբորատորիայում: 

Օբսիդիանի գեղազարդության և մշակելիության գնահատականները տրվել են 

«Երկրաբանական աշխատանքների ժամանակ բնական քարերի գեղազարդության գնա-

հատման մեթոդական ցուցումների» համաձայն, որոնցով քարի գեղազարդությունը նա-

խատեսվում է գնահատել բալային համակարգով НИИКС-М փայլաչափի կիրառմամբ, 

իսկ մշակելիությունը հղկման և ողորկման վրա ծախսված ընդհանուր ժամանակով: 

1.6.3. Օբսիդիանի ճառագայթահիգիենիկ բնութագիրը 

Տեղամասի օբսիդիանի գամմաճառագայթա և էքսպոզիցիոն դոզայի առավելագույն 

հզորությունը կազմում է 18 ՄկրՌ/ժամ կամ 1.291 ՊիկոԱ/կգ, իսկ բնական ոադիոնուկլիդ-

ների առավելագույն գումարային ակտիվությունը 0.247 Բկ/գ: Նշված մեծությունները չեն 

գերազանցում միներալային հումքի 1-ին դասին ներկայացվող սահմանային արժեքները 

(համապատասխանաբար ≤10 ՄկրՌ/ժամ, ≤1.4340 ՊիկոԱ/կգ և 0.370 Բկ/գ): 

Հետևաբար, տեղամասի օբսիդիանն իր ճառագայթահիգիենիկ հատկություններով 

վերագրվում է 1-ին դասին, բավարարում է ՆՌԲ-96 փաստաթղթի պահանջները և կարող 

է օգտագործվել տարբեր տիպի աշխատանքներում առանց սահմանափակման: 

1.7. Տեխնիկական և տեխնոլոգիական լուծումները 

Արտենիի օբսիդիանի հանքավայրի 3-րդ տեղամասը տեղակայված է Կանչ գյուղից  

շուրջ 1.8 կմ հյուսիս-արևմուտք՝ գյուղատնտեսական շրջանառությունից դուրս գտնվող 

1.5 հա մակերեսով տարածքում։  

Երկրաբանահետախուզական աշխատանքների արդյունքներով 01.04.2017 թ.-ի 

դրությամբ տեղամասում եզրագծվել և հաշվարկվել են օբսիդիանի 105.7 հազ. տ պոտեն-

ցիալ հաշվեկշռային պաշարներ: Տեղամասը շահագործվել է 2017-2021 թվականների 

ընթացքում և համաձայն ընդերքօգտագործողի կողմից 2017-2020 հաշվետու տարիների 

համար երկրաբանական ֆոնդ ներկայացված օգտակար հանածոների պաշարների շար-

ժի վերաբերյալ 5-ՕՀՊՀ տարեկան հաշվետվությունների տվյալների, հանքավայրի 3-րդ 

տեղամասի մնացորդային պաշարները 01.01.2021թ. դրությամբ՝ C1 կարգով, կազմում են 

105.028 հազ. մ3, որից հետո տեղամասից ապօրինաբար արդյունահանվել է ևս 11.5 հազ. 

մ3 օգտակար հանածո, արդյունքում տեղամասում օգտակար հանածոների  հաշվեկշռա-

յին պաշարները կազմում են 93.5 հազ. մ3: 

Մակաբացման ապարները ներկայացված են փուխր-բեկորային և ոչ կոնդիցիոն 

ապարներով, որոնք բացահանքի շահագործման ժամանակ նախատեսվում է տեղադրել 

հանքավայրի մոտակա ազատ տարածքներում: 

Հայցվող տարածքի սահմաններում լցակույտեր, հանված և պահեստավորված, 

պահպանված հողաբուսական շերտ առկա չէ, քանի որ օգտակար հանածոն ծածկող մա-

կաբացման ապարները ներկայացված են փուխր-բեկորային և ոչ կոնդիցիոն ապարնե-

րով: Լցակույտերի բացակայությունը բացատրվում է նրանով, որ նախկին արդյունա-

հանման աշխատանքները, որոնց քանակը բավական քիչ է (ընդամենը մոտ 0.7 տ) 

իրականացվել է օգտակար հանածոյի մերկացված մասից: 

Օբսիսդիանի պոկումը զանգվածից, նախնական գնահատմամբ, իրականացվելու է 

էքսկավատորի շերեփի օգնությամբ, իրականացնելով միաժամանակ օբսիդիանի տեսա-

կավոր քարի տարանջատում: Բացհանքում նախատեսվում է ունենալ 1 հատ մեկշերե-

փանի (0,25 մ3 տարողությամբ) ЭО-2621 մակնիշի էքսկավատոր-բուլդոզեր («Բելոռուս» 

МТЗ-82 տրակտորի հիմքի վրա) մակաբացման ապարների հեռացման, թափոնների և 

տեսակավոր քարի բարձման, ինչպես նաև КрАЗ-256 մակնիշի ավտոինքնաթափ թա-

փոնների տեղափոխման և այլ օժանդակ աշխատանքների համար: 

Աղ․ 1.3-ում բերվում են տեղամասի յուրացման սպասվելիք մոտավոր տեխնի-

կատնտեսական ցուցանիշները: 

Աղյուսակ 1.3 

Տեղամասի յուրացման սպասվելիք մոտավոր հիմնական տեխնիկատնտեսական 

ցուցանիշները 

Հ/Հ Ցուցանիշների անվանումը 
Չափման 

միավորը 
Մեծությունը 

1 2 3 4 

1. Օբսիդիանի պոտենցիալ հաշվեկշռային պաշարները հազ. տ 105.7 

2. Մոտավոր կորզվող պաշարները հազ. տ 100.0 

3. Մակաբացման ապարների ընդհանուր ծավալը հազ. մ3 26.0 

4. Մակաբացման միջին գործակիցը մ3/տ 0.26 

5. Տեսակավոր քարի միջին ելքը օգտակար հանածոյի զանգվածից % 9.4 

6. 

Բացհանքի տարեկան արտադրողականությունն ըստ.  

տ 

տ 

մ3 

տ 

 

2500 

26596 

6915 

24096 

 - արհեստագործական տեսակավոր քարի 

 - օգտակար հանածոյի զանգվածի 

 - մակաբացման ապարների 

 - արդյունահանման թափոնների 

7. Արտադրական միջոցները հազ. դրամ 17300.0 

8. Տարեկան շահագործական ծախսերը հազ. դրամ 270958.2 

9. Տեսակավոր քարի ինքնարժեքը դրամ/տ 108383 

10. Օբսիդիանի իրացման գինը դրամ/տ 120000 

11. Տարեկան ապրանքային արտադրանքը հազ. դրամ 300000.0 

12. Տարեկան շահույթը հազ. դրամ 29041.8 

13. Շահութաբերությունը շահագործման ծախսերի նկատմամբ % 10.7 

Բերված տվյալները վկայում են, որ Արտենիի օբսիդիանի հանքավայրի 3-րդ տեղա-

մասի շահագործումը կլինի տնտեսապես նպատակահարմար: 

2. ԵԼԱԿԵՏԱՅԻՆ ԲՆԱՊԱՀՊԱՆԱԿԱՆ ՏՎՅԱԼՆԵՐ 

2.1. Ռելիեֆ 

Հետախուզված տեղամասը տեղադրված է Արտենի լեռան հարավ-արևմտյան լան-

ջին՝ 1390-1428 մ բարձրությունների վրա, անանուն ձորակի աջափնյա և ձախափնյա 

մասերում: Լանջերի թեքության և երկրաձևաբանության թեմատիկ քարտեզները 

ներկայացված են ստորև. 

 

Նկ. 1.1. Մակերևույթի թեքություններ 

 ա) 

բ) 

Նկ 1.2. Մակերևույթի ձևագրություն՝ ա) սխեմատիկ քարտեզ, բ) պայմանական նշաններ 

Լեռնագրական տեսակետից տեղամասի հարակից տարածքը ներկայացնում է ան-

տառազուրկ լեռնային շրջանին բնորոշ բլրային ռելիեֆով և սակավ խոտաբուսական 

ծածկով: Բարձրությունները ամբողջապես ներկայացված են հրաբխային տարակազմ 

լավաներով, ամենաբարձր գագաթը Արտենի լեռն է (2047 մ):  

2.2. Կլիմա 

Հանքավայրի տարածաշրջանի կլիմայական պայմանների նկարագրության համար 

օգտագործվել է ՀՀ քաղաքաշինության նախարարի 2011թ. սեպտեմբերի 26-ի N167-Ն 

հրամանով հաստատված «Շինարարական կլիմայաբանություն» ՀՀՇՆ II-7.01-2011 փաս-

տաթղթի տվյալները: Այդ փաստաթղթով սահմանում են կլիմայական հարաչափերը, 

որոնք կիրառվում են շենքերի և շինությունների, ջեռուցման, օդափոխության, օդի լավո-

րակման, ջրամատակարարման համակարգերի նախագծման, ինչպես նաև քաղաքային 

և գյուղական բնակավայրերի հատակագծման և կառուցապատման ժամանակ:   

Կլիմայի բնորոշման համար հիմք է վերցրվել մոտակայքում գտնվող Թալինի 

օդերևույթաբանական կայանի երկարատև դիտարկման արդյունքները:  

Համաձայն օդերևույթաբանական կայանի տվյալների ուսումնասիրվող շրջանի կլի-

ման՝ չոր մայրցամաքային է, խստաշունչ ձյունառատ, բայց կարճատև ձմեռով և զով ամա-

ռով: Մթնոլորտային տեղումների տարեկան միջին քանակը չի անցնում 450 մմ-ից, միջին 

տարեկան խոնավությունը 66% է, ամենաշոգ ամսվա միջինը՝ 38°C, ամենացուրտ ամսվա 

միջինը՝ -26°C: Աղ․ 2.1-ից 2.4-ում ամփոփված է տեղեկատվություն քամիների, օդի ջեր-

մաստիճանի, հարաբերական խոնավության և մթնոլորտային տեղումների ու 

ձնածածկույթի վերաբերյալ:  

Աղյուսակ 2.1 

Քամիների կրկնելիությունը և միջին արագությունը՝ ըստ հորիզոնի կողմերի 

Աղյուսակ 2.2 

Օդի ջերմաստիճանը՝ ըստ ամիսների 

Աղյուսակ 2.3 

Օդի հարաբերական խոնավությունը՝ ըստ ամիսների 

Բնակավայրի, 

օդերևութաբանական 

կայանի անվանումը 

Օդի հարաբերական խոնավությունը՝ ըստ 

Աղյուսակ 2.4 

Մթնոլորտային տեղումները և ձնածածկույթը 

Բնակավայրի, 

օդերևութաբա

նական 

կայանի 

անվանումը 

Տեղումների քանակը
միջին ամսական

, մմ 

Տ
ա

ր
ե

կ
ա

ն
 

Ձնածածկույթ 

Հո
ւն

վա
ր 

 
Փ

ետ
րվ

ա
ր 

Մ
ա

րտ
 

Ա
պ

րի
լ 

Մ
ա

յի
ս 

Հո
ւն

իս
 

Հո
ւլ

իս
 

Օ
գո

ս տ
ոս

 

Ս
եպ

տ
եմ

բե
ր 

Հո
կտ

եմ
բե

ր 

Ն
ոյ

եմ
բե

ր 

Դ
եկ

տ
եմ

բե
ր 

Ա
ռ

ա
վ

ե
լա

գ
ո

ւյ
ն

 

տ
ա

ս
ն

օր
յա

կ
ա

յի
ն

 

բա
ր

ձ
ր

ո
ւթ

յո
ւն

ը
, ս

մ
 

Տ
ա

ր
վ

ա
 մ

ե
ջ 

ձ
ն

ա
ծա

ծկ
ո

ւյ
թ

վ
 օ

ր
ե

ր
ի

 

ք
ա

ն
ա

կ
ը

 

Ձ
յա

ն
 մ

ե
ջ 

ջր
ի

 

ա
ռ

ա
վ

ե
լա

գ
ո

ւյ
ն

 

ք
ա

ն
ա

կ
ը

, մ
մ

 

Թալին 

(Արտենիին 

հարակից) 

25 27 37 57 79 52 32 22 20 35 28 24 438 

64 84 137 
18 25 38 32 37 63 41 52 67 36 50 19 67 

Նկ․ 2.3-ում ներկայացված է կլիմայական գոտիների տարածման սխեմատիկ 

քարտեզը: 

 

Նկար 2.3. Կլիմայական գոտիների տարածման սխեմատիկ քարտեզ 

2.3. Տեկտոնիկա, սողանքներ, սեյսմակայունություն 

Հանքավայրի շրջանի անմիջական հարևանությամբ խոշոր խզումային ստրուկտու-

րաները փաստված չեն, նկատվում են միայն տարբեր ուղղվածության բազմաթիվ մանր 

տեկտոնական խախտումներ: 

 Ըստ «2007-2010 թթ. ՀՀ տարածքի առավել վտանգավոր սողանքների ամփոփագրի 

կազմման աշխատանքների» հաշվետվության և ՀՀ Սողանքների քարտեզի, շրջանում սո-

ղանքներ և առավել վտանգավոր սողանքային մարմիններ չկան: Հայցվող տեղամասը 

գտնվում է արմատական պեռլիտների վրա, ռելիեֆը բլրաձև է և մեղմաթեք: Քարաթա-

փումների և սողանքների առաջացման ռիսկերը զրոյական են: Երևակման և նրան հա-

րակից տարածքների ուսումնասիրությունները հաստատում են, որ սողանքներ, կարս-

տեր և փլուզումների առկա չեն: Մոտակա սողանքային մարմինները գտնվում են 

հանքավայրից մոտ 5 կմ հյուսիս-արևելք: 

 

Նկար 2.4. ՀՀ սողանքային շրջանները 

Հայաստանի հանրապետությունը գտնվում է ակտիվ երկրաշարժային գոտում: Հյու-

սիսից հարավ առանձնացվում են հետևյալ սեյսմիկ գոտիները՝ Մերձքուռյան, Սոմխեթա-

Ղարաբաղի, Մերձսևանյան, Կապան-Գոգորանի, Ծաղկունյաց-Զանգեզուրի, Երևան-

Օրդուբադի, Ուրծ-Վայքի: Հիմնականում նշված գոտիների սահմաններով է անցնում 

երկրակեղևի խորքային բեկվածքները, որոնցից ամենախոշորներն են Սևան-Աքերայի, 

Շիրակ-Զանգեզուրի և Միջին Արաքսյան /Երևանյան/ բեկվածքները:  

ՀՀ Քաղաքաշինության կոմիտեի նախագահի 2020թ. դեկտեմբերի 28-ի թիվ 102-Ն 

հրամանով հաստատված ՀՀՇՆ 20.04- «Երկրաշարժադիմացկուն շինարարություն. 

Նախագծման նորմեր» փաստաթղթով սահմանվում են այն չափանիշները, որոնք պետք է 

դրվեն շենքերի ու կառուցվածքների նախագծման ու կառուցման ընթացքում /սեյսմակա-

յունության հիմնական սկզբունքներ/: Սեյսմակայուն շինարարությունը իրականացվում 

է տարբերակված՝ երեք, ըստ ուժգնության աճող հաջորդականությամբ՝ 1, 2, 3 սեյսմիկ գո-

տիներում, որոնց համար գրունտի հորիզոնական արագացման մեծությունը համապա-

տասխանաբար 300, 400 և 500 սմ/վրկ2 է: Նույն հրամանի հավելվածում ներկայացված է 

ՀՀ բնակավայրերի ցուցակը ըստ սեյսմիկ գոտինների: Այդ ցուցակում հանքավայրի տա-

րածքը և մոտակա բնակավայրերը գտնվում են 1-ին սեյսմիկ գոտում: Հայցվող տարածքին 

վերագրվում է գրունտի հորիզոնական արագացում a= 0.3g /գրունտային ստվարաշերտի 

վերին մակերևույթի վրա երկրաշարժի ժամանակ առաջացած արագացման մեծությունը 

հորիզոնական ուղղությամբ/: 

 

Նկար 2.5. Սեյսմիկ շրջանացման սխեմատիկ քարտեզ 

2.4. Մթնոլորտային օդ 

ՀՀ տարածքում օդային ավազանի ֆոնային աղտոտվածությունը վերահսկվում է ՀՀ 

շրջակա միջավայրի նախարարության կողմից: Օդային ավազանի աղտոտվածության 

մոնիթորինգային աշխատանքները կատարվում են ՀՀ Շրջակա միջավայրի նախարա-

րության «Հիդրոօդերևութաբանության և մոնիթորինգի կենտրոն» (ՀՄԿ) ՊՈԱԿ-ի կողմից: 



 

41 

Երևան, Գյումրի, Վանաձոր, Հրազդան, Ալավերդի, Արարատ քաղաքներում մթնոլորտա-

յին օդի ակտիվ եղանակով նմուշառումները իրականացվում են 16 ստացիոնար դիտա-

կայաններում: Մի շարք քաղաքներում պասիվ նմուշառման եղանակով կատարվում են 

ազոտի և ծծումբի օքսիդների դիտարկումներ:  

 

Նկ. 2.6. ՀՀ մթնոլորտայի օդի որակի մոնիթորինգի դիտացանց 

Հանքավայրի տարածքում կամ մոտակա որևէ բնակավայրում դիտակետեր կամ 

պասիվ նմուշարկման կետեր չկան և այստեղ օդի փաստացի որակի մասին տեղեկութ-

յուններ չկան:  

Տեղամասի տարածքը գտնվում է բնակավայրերից հեռու (նվազագույնը 1.8 կմ): 

Տեղամասի շրջանում արտանետումների հիմնական աղբյուրը Արագածի պեռլիտի 

հանքավայրն ու գործարանն է, որը շահագործվում է «Արագած Պեռլիտ» ԲԲԸ կողմից: 

2015 թվականի թույլտվության համաձայն՝ «Արագած պեռլիտ» ԲԲԸ անշարժ աղբյուրնե-

րից աղտոտող նյութերի մթնոլորտ արտանետելու չափաքանակներն են.  

- անօրգանական փոշի 9.5 տ/տարի,  

- կախված մասնիկներ 0.3 տ/տարի,  

- ածխածնի օքսիդ 3.867 տ/տարի,  

- ծծմբային անհիդրիդ 11.172 տ/տարի,  

- ազոտի օքսիդներ 1.017 տ/տարի:  

Վերլուծելով գոյություն ունեցող իրավիճակը կարելի է ենթադրել, որ օդային 

ավազանը աղտոտված չէ: Որոշակի պատկերացում տարածքի օդային ավազանների 

աղտոտվածության մասին կարելի է ստանալ հաշվարկային եղանակով: Դրա համար ՀՀ 

շրջակա միջավայրի նախարարության «Շրջակա միջավայրի վրա ներգործության 

մոնիտորինգի կենտրոն» ՊՈԱԿ-ի կողմից մշակվել է «ՀՀ բնակավայրերի մթնոլորտային 

օդն աղտոտող նյութերի ֆոնային կոնցենտրացիաները» ուղեցույց-ձեռնարկ, որում ներ-

կայացված են մթնոլորտային օդի ֆոնային աղտոտվածության ցուցանիշների կախվա-

ծությունը տվյալ բնակավայրի ազգաբնակչության քանակից: Հաշվի առնելով, որ տեղա-

մասի տարածքին ամենամոտ գտնվող բնակավայրերի՝ Արագածավան, Հակո, Կանչ, 

Արտենի, Արևուտ և Թաթուլ գյուղերի մշտական բնակչությունը ըստ ՀՀ 2011 թվականի 

մարդահամարի արդյունքների կազմում է մոտ 9500 մարդ, ապա կարելի է ընդունել 

տեղամասի տարածքի մթնոլորտային օդի ֆոնային աղտոտվածության ցուցանիշներն՝ 

փոշի՝ 0,2 մգ/մ3, ծծմբի երկօքսիդ՝ 0,02 մգ/մ3 , ազոտի երկօքսիդ՝ 0,008 մգ/մ3 և ածխածնի 

օքսիդ 0,4 մգ/մ3:   

2.5. Ջրային ռեսուրսներ 

Մակերևութային ջրերի աղտոտվածության մոնիտորինգային աշխատանքները կա-

տարվում են ՀՀ շրջակա միջավայրի նախարարության «Հիդրօդերևութաբանության և մո-

նիթորինգի կենտրոն» ՊՈԱԿ-ի կողմից և մոտակայքում, ինչպես Սելավ Մաստարա գետի 

վրա, այնպես էլ մոտակա որևէ այլ մակերևութային ջրերի մոնիտորինգի դիտակետեր 

չկան (նկար 2.7), ինչը թույլ է տալիս ենթադրել, որ Սելավ Մաստարա գետն իր  աղտոտ-

վածության աստիճանով որևէ բնապահպանական ռիսկ չի պարունակում և գտնվում է 

նորմատիվային ցուցանիշների սահմաններում: 

Նկ․ 2.7. ՀՀ տարածքում 2022թ. մթնոլորտային օդի աղտոտված մակերևույթային 

ջրերի որակի դիտացանց 

Շրջանում բնական ջրային ցանցը թույլ է զարգացած ապարների բարձր ջրաթա-

փանցելիության և տեղումների սակավության հետևանքով: Այն հիմնականում, ներկա-

յացված է սելավային հոսքերի հեղեղատներով, որոնք ունեն սեզոնային բնույթ: Հիմնա-

կան ջրային միավորը Սելավ Մաստարան է, որի հեռավորությունը հայցվող տարածքից 

մոտ 2.68 կմ է: Գետի երկարությունը 98 կմ է, ավազանը՝ 1580 կմ2: Սկիզբ է առնում 

Արագածի հարավ-արևմտյան լանջից, մոտ 2500 մ բարձրությունից և հոսելով 

Կարմրաշեն սարավանդով դեպի հարավ, հետո արևելք, միախառնվում է Մեծամոր 

գետին: Վերին հոսանքում հունն ունի մինչև 30 մ խորություն: Սնուցումը գերազանցապես 

անձրևային է: Ունի անկայուն, սելավային ռեժիմ, երբեմն ցամաքում է (30-50 օր): Հայտնի 

է 2-3 տարին մեկ կրկնվող ուժեղ ցեխաքարային սելավներով:  

Նկ. 2.8. Իրավիճակային հատակագիծ: Սելավ-Մաստարա գետ 

Շրջանում գործում է Իրինդ-Արտենի խմելու ջրատարը: Ոռոգման նպատակով կա-

ռուցված է Թալինի ջրանցքը: 

Տեղամասը գտնվում է բարենպաստ հիդրոերկրաբանական պայմաններում: Օգտա-

կար հանածոյի մերձմակերևութային շերտաձև մարմինը տեղադրված է բարձր ֆիլտրա-

ցիոն հատկություններով օժտված ռիոլիտ-պեռլիտային խմբի ապարներում: Դրա 

հետևանքով տեղամասի տարածքը ջրազուրկ է և բնութագրվում է աղքատ բուսական և 

կենդանական աշխարհով: Հետախուզման սահմաններում գրունտային ջրերը բացակա-

յում են: Տեղամասին ջրհեղեղներ չեն սպառնում:  

2.6. Հողեր 

Տարածքի հողային ծածկույթը ցածրադիր վայրերում ներկայացված է բաց շագանա-

կագույն և շագանակագույն, գորշ կիսաանապատային հողերով:  

Հողերի բնական տիպերի բաշխվածությունը ռեգիոնալ ուսումնասիրության համար 

ընտրված շրջանում բերված է նկ. 2.9-ում:  

Նախալեռնային գոտում տարածված են շագանակագույն, մեծ մասամբ քարքարոտ, 

էրոզացված հողերը, որոնց մակերեսային քարքարոտությունը կազմում է 70.3%, որից 

18.8%-ը՝ թույլ քարքարոտ, 17.0%՝ միջակ քարքարոտ, 34.5 %-ը՝ ուժեղ քարքարոտ:  

Շագանակագույն հողերն ձևավորվել են տիպիկ չոր տափաստանային բուսակա-

նության տակ, հրաբխային ապարների հողմահարված նյութերի, ինչպես նաև տեղակու-

տակ, ողողաբերուկ և հեղեղաբերուկ գոյացումների վրա:  

Հողաշերտի հզորությունը միջին հաշվով տատանվում է միջինը 20 սմ սահմաննե-

րում: Ըստ մեխանիկական կազմի այս հողերը դասվում են միջակ և ծանր կավավազային 

տարատեսակների շարքին:  

  

 

Նկար 2.9. Հողերի բնական տիպերի բաշխվածության՝ ա) սխեմատիկ քարտեզ, բ) 

պայմանական նշաններ 

ա) 

բ) 

Կախված ռելիեֆի պայմաններից և էռոզիայի ենթարկվածության աստիճանից՝ 

հանդիպում են ինչպես ավելի թեթև, այնպես էլ ծանր մեխանիկական կազմով հողեր: 

Հողերի կլանման տարողությունը համեմատաբար ցածր է, որը պայմանավորված է 

հումուսի սակավ պարունակությամբ և թեթև կավավազային մեխանիկական կազմով: 

Շագանակագույն հողերի ծավալային զանգվածը տատանվում է 1.24-1.48 գ/սմ3-ի, տեսա-

կարար զանգվածը՝ 2.50-2.65 գ/սմ3-ի, ընդհանուր ծակոտկենությունը՝ 4.38-52.1, խոնա-

վությունը՝ 20-30%-ի սահմաններում:  

Այս տիպի հողերը պարունակում են մեծ քանակությամբ կարբոնատներ՝ մինչև 10-

25%, որն առաջ է բերում հողերի ցեմենտացիա և քարացում: Հողը և փխրուկաբեկորային 

մայրատեսակը հարուստ են հողալկալի մետաղներով, ֆոսֆորական թթվով և կալիումով: 

Անմշակ հողերում ստրուկտուրանխոշոր կնձկայինէ:  

Կիսաանապատային գորշ հողերով ձևավորվել են տեղակուտակ, տեղակու-

տակողողաբերուկային խճային և խճաբեկորային կարբոնատային մայրտեսակների վրա: 

Այս հողերը ունեն հիմնականում կավավազային մեխանիկական կազմ, բավականաչափ 

կմախքային զանգվածի պարունակությամբ: Առանձին տեղերում հողի խորը շերտերում 

հաճախ բավական քանակությամբ ջրալույծ աղեր են կուտակվում (մինչև 1-1.5%), որոնք 

գլխավորապես ներկայացված են CaSO4, MgSO4 և այլ աղեր: Այս տիպի հողերին բնորոշ է 

հումուսի չնչին պարունակությունը (1-1.5%): Աչքի են ընկնում իրենց քարքարոտությամբ, 

հանդիպում են ինչպես մակերեսային, այնպես էլ թաղված և կիսաթաղված քարեր: Ռելիե-

ֆի անհարթության, նվազ բուսականության և անբարելավ ֆիզիկական հատկություննե-

րի հետևանքով այս հողերը ենթարկվում են ջրային, մասամբ էլ քամու էռոզիայի: 

Հայցվող տարածքի հողերի աղտոտվածության վերաբերյալ հարկ է նշել, որ նշված 

տարածքում և դրան հարակից տարածքում դիտակետեր առկա չեն: Միևնույն ժամանակ, 

կարելի է եզրահանգել, որ նշված տարածքներում հողերի աղտոտվածությունը ունի 

սահմանային թույլատրելի արժեքներ: 

Հայցվող տարածքում 2017-2020 թթ․ իրականացվել են օբսիդիանի արդյունահան-

ման աշխատանքներ, որի արդյունքում տեղամասում առկա են խախտված տարածքներ՝ 

բացահանք (տես նկար 2.10):  

Նկ. 2.10 Խախտված տարածքների քարտեզ-սխեմա 

Հողամասերի սեփականության և նպատակային նշանակության վերաբերյալ 

տեղեկատվությունը բերվում է ստորև (աղյուսակ 2.5): 

Աղյուսակ 2.5 

Տվյալներ հողամասերի սեփականության և նշանակության վերաբերյալ  

Հ/Հ Ծածկագիրը Նշանակությունը 

1. 02-016-0528-0008 գյուղատնտեսական 

2. 02-016-0528-0012 գյուղատնտեսական 

3. 02-016-0528-0013 գյուղատնտեսական 

4. 02-016-0528-0007 գյուղատնտեսական 

5. 02-016-0528-0005 գյուղատնտեսական 

6. 02-016-0528-0009 գյուղատնտեսական 

7. 02-016-0528-0011 գյուղատնտեսական 

8. 02-016-0528-0010 գյուղատնտեսական 

2.7. Բուսական և կենդանական աշխարհ 

Ուսումնասիրվող շրջանը մտնում է Ապարանի ֆլորիստիկ շրջանի մեջ (նկ. 2.8) տե-

ղամասի մոտակայքում բնության հատուկ պահպանվող տարածքներ, որտեղ իրակա-

նացվում է վտանգված էկոհամակարգերի պահպանություն, չկան: Նախնական գնահատ-

ման հայտի կազմմանը զուգընթաց իրականացվել է ՀՀ բույսերի և կենդանիների Կարմիր 

գրքերի ուսումնասիրությունը (հաստատվել են ՀՀ կառավարության 29.01.2010թ.-ի N71-Ն 

և N72-Ն որոշումներ), ինչպես նաև կենսաբազմազանության մասնագետի կողմից կա-

տարվել են դաշտային hետազատություններ:  

Տարածքը անտառածածկ չէ, չկան նաև արհեստական տնկված անտառներ, պաշտ-

պանիչ անտառաշերտեր: Տարածքին բնորոշ է կիսաանապատային բուսականությունը: 

 

Նկ․ 2.11․ Բնական բուսածածկի տիպերը 

Տարածքների խոտածածկում մասնակցող բույսերը վաղամեռ են: Տարածքի բուսա-

կանությունը վաղ գարնանը բավականին փարթամ տեսք ունի, սակայն ամռան շոգերն 

ընկնելուն պես էֆեմերներն ամբողջությամբ խանձվում են: Արտենիի հրաբխային զանգ-

վածի շրջանում հայտնի են ՀՀ Կարմիր գրքում գրանցված հետևյալ տեսակները՝ տերե-

փուկ Թախտաջյանի /Centaurea takhtadzianii Gabrielian & Tonjan/ (կրիտիկական վիճա-

կում գտնվող տեսակ է, լոկալիտները գտնվում են Արտենի լեռան գագաթին՝ տեղամասից 

մոտ 3 կմ հեռավորության վրա), Ճուռակախոտ փրչոտ /Hieracium pannosum Boiss/, 

տուղտավարդ Սոֆիայի /Alcea sophiae Ilji/ և հիրիկ նրբագեղի /Iris elegantissima Sosn/ 

(վտանգված տեսակներ, լոկալիտները գտնվում են Արտենի լեռան գագաթին՝ 

տեղամասից մոտ 3 կմ հեռավորության վրա), զանգակ Մասալսկուն /Campanula massalskyi 

Fomin/ և խլոպուզ Գրոյտերին /Merendera greuteri Gabrielian/ (կրիտիկական վիճակում 

գտնվող տեսակներ, լոկալիտները գտնվում են Արտենի լեռան գագաթին՝ տեղամասից 

մոտ 3 կմ հեռավորության վրա):  

Կենդանական աշխարհը շատ աղքատիկ է:  

Շրջանի տափաստանային լանդշաֆտներում կենդանական աշխարհի ներկայացու-

ցիչներից են՝ ճագարամուկը, նապաստակը, աղվեսը, գայլը, մողեսները, օձերը:  

Կաթնասուններից հանդիպում են սովորական և սարահարթային դաշտամուկը, 

սովորական աղվեսի հայկական ենթատեսակը:  

Մորեխներից քանակապես գերակշռում է սովորական իտալական մորեխը, բնորոշ 

են ձիուկներ և մթնաթևեր, աղոթարար իրիսը: Բազմաթիվ են բզեզները՝ սև և փոսիկավոր 

կարաբուսներ, գերեզմանափորը, գլաֆիրուսները, բրոնզաբզեզները:  

Թիթեռներից շատ են մաքաոնները, ճերմակաթիթեռները, զիգենները, բվիկները: 

Տեղամասին ամենամոտ Արտենի լեռան ու Հակո, Կանչ և Արագածավան գյուղերի 

տարածքներում ՀՀ կենդանիների կարմիր գրքում գրանցված տեսակների ապրելավայ-

րեր հայտնի չեն: 

2.8. Բնության հատուկ պահպանվող տարածքներ  

Արգելավայրերը մշտապես կամ ժամանակավորապես առանձնացված տարածքներ 

են, որտեղ ապահովվում են էտալոնային, գիտական, պատմամշակութային, տնտեսա-

կան արժեք ներկայացնող բնական համալիրների և նրանց տարրերի տեսակների պահ-

պանությունն ու վերարտադրությունը։ Ներկայումս հանրապետությունում կա 27 արգե-

լավայր, որը ՀՀ տարածքի 3.44%-ն է։  

Արագածոտնի մարզում է գտնվում Արագածի ալպյան արգելավայրը, որը կազմա-

վորվել է 1959 թվականին, ունի 300 հա տարածք։ Գտնվում է Արագած լեռնազանգվածի 

3200-3500 մ բարձրություններում։ Ստեղծվել է սառցադաշտային Քարի լճի և հարակից 

ալպյան մարգագետինների պահպանության նպատակով։  

Արտենիի օբսիդիանի հանքավայրի մոտակայքում բնության հատուկ պահպանվող 

տարածքներ չկան: Արագածոտնի մարզի Արտենիի օբսիդիանի հանքավայրը Արագածի 

ալպյան արգելավայրից գտնվում է ավելի քան 38 կմ հեռավորության վրա: 

 

Նկ․ 2.12. ՀՀ հատուկ պահպանվող տարածքները 

Հանքավայրի տարածքը, ինչպես նաև հարակից շրջանները ներառված չեն բնության 

հատուկ պահպանվող տարածքում: Արագածոտնի մարզում հաստատված բնության 

հուշարձանները նախագծվող տարածքից գտնվում են 3-4 կմ և ավելի հեռավորության 

վրա:  

Օբսիդիանի հանքարդյունահանման աշխատանքների համար նախատեսվող տա-

րածքում բնության հատուկ պահպանվող տարածքներ, որտեղ իրականացվում է վտանգ-

ված էկոհամակարգերի պահպանություն, չկան: 

ՀՀ կառավարության 14.08.2008թ.-ի N 967-Ն որոշմամբ հաստատվել է ՀՀ տարածքի 

բնության հուշարձանների ցանկը, համաձայն որի Արագածոտնի մարզում են գտնվում 

բնության հետևյալ հուշարձանները. 



 

51 

Աղյուսակ 2.6 

Արագածոտնի մարզի բնության հուշարձանների ցանկ 

Հ/Հ Անվանումը (նկարագիրը) Տեղադիրքը 

1 2 3 

Երկրաբանական հուշարձաններ 

1. 
«Տափակ Բլուր» լիպարիտային 

գմբեթ 

Արագածոտնի մարզ, Թաթուլ գյուղից 2.0 կմ հվ-արմ 

2. 
«Բազալտե արև», եզակի 

ճառագայթաձև անջատում 

Արագածոտնի մարզ, Բյուրական գյուղից 7 կմ հս, Արխաշան 

գետի ձախափնյա մասում Ամբերդ ամրոցի մոտ 

3. «Տատիկ» քարե բնական քանդակ Արագածոտնի մարզ, Դաշտադեմ գյուղի հվ-արլ եզրին 

4. «Փոքր Արտենի» հրաբուխ Արագածոտնի մարզ, Արևուտ գյուղից 2.5 կմ հվ-արմ 

5. 
«Քարե կարկուտ» տեքստուրային 

առանձնահատուկ ներփակումներ 

Արագածոտնի մարզ, Սարալանջ գյուղից մոտ 3.0 կմ հս-արմ 

6. Արայի լեռան խառնարանը Արագածոտնի մարզ, Արտաշավան գյուղից 6 կմ հս-արլ 

7. «Անանուն» ժայռ-մնացուկներ 
Արագածոտնի մարզ, Սարալանջ գյուղից 4.5 կմ հվ-արմ, 

Արայի լեռ, հրաբխի հարավային լանջերին 

8. «Անանուն» էրոզիոն աշտարակ 
Արագածոտնի մարզ, Սարալանջ գյուղից 4 կմ արմ, Արայի 

լեռան հրաբխի խառնարանում 

9. 
«Չինգիլային դաշտ» քարե 

կուտակումներ 

Արագածոտնի մարզ, Քուչակ գյուղից մոտ 1.5 կմ հս-արմ, 

«Էլոյի բերդ» տանող ճանապարհին 

10. «Մեծ Արտենի» էքստրուզիվ կոն 

Արագածոտնի մարզ, բնապատմական համալիր Մեծ Արտենի 

լեռ (2047մ), քարեդարյան (օլիգոցեն) հասակի եզակի 

հնագիտական հուշարձաններ 

Ջրաերկրաբանական հուշարձաններ 

1. «Սրբի» կամ «Քառասուն» աղբյուր Արագածոտնի մարզ, Ապարան քաղաքի կենտրոնում, 

ծ.մ-ից 1870 մ բարձրության վրա 

2. «Քյահրիզ» աղբյուր Արագածոտնի մարզ, Գեղաձոր գյուղից 8.5 կմ հվ-արմ, 

Գեղաձոր գետի վերին հոսանքի տրոգային կրկեսի վերին 

եզրին 

3. «Գեղաձոր» աղբյուր Արագածոտնի մարզ, Գեղաձոր գյուղից 7.5 կմ հվ-արմ, 

Գեղաձոր գետի վերին հոսանքի տրոգային կրկեսում, 

9 մ-ից 3000 մ բարձրության վրա 

4. «Ջաղացի» աղբյուր Արագածոտնի մարզ, Ղազարավան գյուղի հվ ծայրամասում, 

ծ.մ-ից 1180 մ բարձրության վրա 

Ջրագրական հուշարձաններ 

1. «Ամբերդ» լիճ Արագածոտնի մարզ, Բյուրականից մոտ 2.1 կմ հս-արմ, 

Արագած լեռան հվ-արմ մերձկատարային սարավանդին 

.2 «Լեսինգ» լիճ Արագածոտնի մարզ, Ծաղկաշեն գյուղից մոտ 11 կմ 

հս-արմ, Արագած լեռնազանգվածի հս-արլ լանջին 

3. «Ումրոյ» լիճ Արագածոտնի մարզ, Ծաղկաշեն գյուղից մոտ 8 կմ հս-արմ, 

Արագած լեռնազանգվածի արլ լանջին 

4. «Գեղարոտի» ջրվեժ Արագածոտնի մարզ, Արագած գյուղից 11 կմ հս-արմ 

1. «Ամբերդ» լիճ Արագածոտնի մարզ, Բյուրականից մոտ 2.1 կմ հս-արմ, 

Արագած լեռան հվ-արմ մերձկատարային սարավանդին 

Բնապատմական հուշարձաններ 

1 . «Մեծ Արտենի» էքստրուզիվ կոն Արագածոտնի մարզ, Արևուտ գյուղից 2 կմ հվ-արմ 

2. «Արտաշավան» բնապատմական 

համալիր 

Արագածոտնի մարզ, Արտաշավան գյուղի արլ եզրին 

3. «Աստվածընկալ» հրաբխային 

տուֆերի ստվարաշերտ 

Արագածոտնի մարզ, Հարթավան գյուղից մոտ 4 կմ դեպի արլ, 

Քասախ գետի կիրճի աջ լանջին 

4. «Քասախի դարավանդներ» Արագածոտնի մարզ, Օհանավան գյուղի արլ եզրին 

5. «Քասախի կիրճ» Արագածոտնի մարզ, Սաղմոսավան գյուղ 

ՀՀ կառավարության 2007 թվականի մարտի 15-ի թիվ 385-Ն որոշմամբ հաստատվել 

է ՀՀ Արագածոտնի մարզի պատմության և մշակույթի անշարժ հուշարձանների ցանկը: 

Արտենիի օբսիդիանի հանքավայրի մոտակա 6 գյուղերից միայն 3 գյուղի տարած-

քում են հաշվառվել պատմության և մշակույթի անշարժ հուշարձաններ (աղ․ 2.6): 

Աղյուսակ 2.7  

Արտենիի օբսիդիանի հանքավայրի հարակից տարածքի պատմության և 

մշակույթի անշարժ հուշարձանների ցանկ 

Հուշարձանախումբ 

/հուշարձան 
Տարեթիվը Տեղադիրքը 

Նշանակ. 

(հանրապ., տեղ.) 

Արտենի գյուղ 

Դամբարանադաշտ Ք․ա․ 2-1 հազ․ Արտենիից հվ մասում Հ 

Արևուտ (Բարոժ) գյուղ 

Գյուղատեղի 18-19 դդ Գյուղից 1.5 կմ հս-ամ, Արեգտանող ճա-

նապարհի ձախ կողմում, «Բադլի» վայ-

րում 

Տ 

Գյուղատեղի «Հմեի» 14-16 դդ․․ Գյուղի հս մասում, Թալին-Արմավիր մայ-

րուղուց աջ, Արտին լեռան ստորոտին, 

ավազահանքերի մոտ 

Տ 

Դամբարանադաշտ Ք․ա․ 2-1 հազ․ Գյուղի հս-արմ մասում Հ 

Հակո գյուղ 

Գյուղատեղի 8-12 դդ․ Գյուղից 1 կմ արմ Տ 

Գերեզմանոց  8-12 դդ․ Գյուղատեղիի հվ մասում Տ 

Գյուղատեղի Ուշ միջնադար Գյուղից 2.5 կմ հս-արմ Տ 

Դամբարանադաշտ Ք․ա․ 2-1 հազ Գյուղից 1 կմ հվ-արմ Հ 

Դամբարանադաշտ Ք․ա․ 2-1 հազ Գյուղից 4 կմ հվ-արմ Հ 

Կոթող 4-5 դդ․ Գյուղի մեջ, դպրոցի մոտ Հ 

Քարայր-Կացարան Ք.ա. 2-1 հազ․ Գյուղից 0.7 կմ հս․-արմ, ձորի աջա-

կողմյան բազալտե ժայռազանգվածի մեջ 
Հ 

3. ՍՈՑԻԱԼ-ՏՆՏԵՍԱԿԱՆ ԲՆՈՒԹԱԳԻՐԸ 

3.1. ՀՀ Արագածոտնի մարզի սոցիալ-տնտեսական բնութագիրը 

Հանքարդյունահանման համար նախատեսված տարածքը գտնվում է ՀՀ Արագա-

ծոտնի մարզի Արագածավան համայնքում:  

 

Նկ. 3.1 Արագածոտնի մարզի քարտեզ 

Արագածոտնի մարզը գտնվում է Հայաստանի Հանրապետության տարածքի հյու-

սիս-արևմուտքում: Մարզը հյուսիսից սահմանակից է Շիրակի և Լոռու մարզերին, արևել-

քից՝ Կոտայքի մարզին, հարավում՝ Արմավիրի մարզին և ք. Երևանին, արևմուտքում պե-

տական սահմանով սահմանակից է Թուրքիային:  

Աղյուսակ 3.1 

Արագածոտնի մարզի սոցիալ-տնտեսական հակիրճ բնութագիրը 

Տարածքը 2756 կմ2 

ՀՀ տարածքում մարզի տարածքի տեսակարար կշիռը, % 9.3 

Համայնքներ, 2022թ․ տարեսկզբի դրությամբ 9 

Քաղաքներ 3 

Գյուղեր 118 

Բնակչության թվաքանակը 2022թ․ տարեսկզբի դրությամբ 124.6 հազ․ մարդ 

այդ թվում՝  

քաղաքային 26.5 հազ․ մարդ 

գյուղական 98.1 հազ․մարդ 

Գյուղատենտեսական նշանակության հողեր 217478.4 հա 

այդ թվում՝ վարելահողեր 53875.1 հա 

Արագածոտնի մարզի տարածքով են անցնում հանրապետական նշանակություն 

ունեցող 3 ավտոխճուղիները` Երևան-Աշտարակ-Թալին-Գյումրի, Երևան-Աշտարակ-

Սպիտակ և Երևան-Արմավիր-Քարակերտ-Գյումրի: Մարզի տարածքը հատում է նաև 

Հայաստանի Հանրապետության գլխավոր երկաթուղին (միայն արևմտյան հատվածով և 

մարզի տնտեսական զարգացման վրա էական ազդեցություն չի թողնում): Մարզում են 

գտնվում Բյուրականի նշանավոր աստղադիտարանը, Հայաստանի Հանրապետության 

գիտությունների ազգային ակադեմիայի ռադիոֆիզիկայի և էլեկտրոնիկայի, ֆիզիկական 

հետազոտությունների ինստիտուտները:  

2021թ.-ին Արագածոտնի մարզի տնտեսության հիմնական հատվածների տեսակա-

րար կշիռները ՀՀ տնտեսության համապատասխան ոլորտների ընդհանուր ծավալում 

կազմել են.  

➢ արդյունաբերություն 2.1 %,  

➢ գյուղատնտեսություն 9.3 %,  

➢ շինարարություն 4.0 %,  

➢ մանրածախ առևտուր 1.9 %,  

➢ ծառայություններ 0.7 %:  

Մարզի տնտեսության հիմքն արդյունաբերությունը և գուղատնտեսությունն են: 

Արդյունաբերությունը մասնագիտացած է սննդամթերքի և խմիչքների, թանկարժեք 

իրերի արտադրության ու շինանյութերի հանքավայրերի շահագործման ուղղություննե-

րում: Մարզի աշխարհագրական դիրքը և բնակլիմայական պայմանները նպաստավոր են 

ինչպես բուսաբուծության (հացահատիկ, կարտոֆիլ, բազմամյա տնկարկներ, կերային 

մշակաբույսեր), այնպես էլ անասնաբուծության զարգացման համար: Գյուղատնտեսութ-

յունը հիմնականում մասնագիտացած է բուսաբուծության (մասնավորապես, հացահա-

տիկային մշակաբույսերի արտադրության) և անասնաբուծության մեջ: Բեռնաուղևորա-

փոխադրումները մարզում իրականացվում են ավտոմոբիլային տրանսպորտով: 

Մարզկենտրոն Աշտարակ քաղաքը (2022թ. տարեսկզբի դրությամբ` 16.6 հազ. մարդ) 

գտնվում է Քասախ գետի ափին, Երևանից 19 կմ հյուսիսարևմուտք: Քաղաքը հանդիսա-

նում է Երևան-Գյումրի, Երևան-Սպիտակ ճանապարհների հանգույցը: Աշտարակ քաղա-

քը զարգացել է որպես Երևան քաղաքի արբանյակ քաղաք: Այն մարզի վարչաքաղաքա-

կան, տնտեսական, գիտական ու կրթամշակութային կենտրոնն է: Քաղաքի տնտեսության 

առաջատար ճյուղը սննդամթերքի և ըմպելիքի արտադրությունն է:  

Ապարան քաղաքը (2022թ. տարեսկզբի դրությամբ 5.9 հազ. մարդ) մարզում մեծութ-

յամբ և նշանակությամբ երկրորդ քաղաքն է: Գտնվում է Քասախ գետի ափին (Երևանից 

60 կմ հեռավորությամբ): Ապարան քաղաքի տնտեսության առաջատար ճյուղը 

սննդամթերքի արտադրությունն է:  

Թալին քաղաքը (2022թ. տարեսկզբի դրությամբ` 4.0 հազ. մարդ) գտնվում է Արագած 

լեռան հարավարևմտյան լանջին (Երևանից 65 կմ հեռավորությամբ): Քաղաքի տնտեսու-

թյան հիմքը թանկարժեք իրերի արտադրությունն է: 

3.2. Ազդակիր համայնքի սոցիալ-տնտեսական բնութագիրը  

Արագածավան համայնք, մակերես` 117.9 կմ2, բնակչություն` 10412: 

Արագածավան խոշորացված համայնքն իր մեջ ընդգրկում է Արագածավան, Արտե-

նի, Գետափ, Լուսակն բնակավայրերը: Համայնքը գտնվում է Թալինի տարածաշրջանում, 

Թալինից մոտ 18 կմ հարավ-արեւմուտք: Մարզկենտրոնից գտնվում է 71 կմ հեռավորութ-

յան վրա: Տեղադրված է Արմավիր-Գյումրի միջպետական նշանակության ճանապարհի 

վրա: Նախկինում ունեցել է Ալագյազ, Ալագյոզ անվանումները: Վերանվանվել է 1950 թ-

ին: 1974 թ-ից եղել է քաղաքատիպ ավան, 1995 թ-ից հետո` գյուղական բնակավայր: Հա-

մայնքի տարածքում գտնվում է 7-րդ դարին վերաբերող եկեղեցու ավերակները: Գյուղը 

գտնվում է ծովի մակարդակից 1255 մ բարձրության վրա: Կլիման մերձարևադարձային, 

չափավոր ցամաքային է, աչքի է ընկնում ցամաքայնությամբ: Ամառները շոգ են և չոր, 

ձմեռները` ցուրտ, ամեն տարի հաստատվում է կայուն ձնածածկույթ: Հունվարյան միջին 

ջերմաստիճանը տատանվում է -5-6°C-ի սահմաններում, հուլիսյանը` 22-24°C-ի սահ-

մաններում: Մթնոլորտային տարեկան տեղումների քանակը 350-400 մմ: Բնական լանդ-

շաֆտները չոր տափաստաններն են: Խմելու նպատակով օգտագործվում է Ախուրյան 

գետի ջրերը, իսկ ոռոգման նպատակով ջրերը տեղափոխվում են Թալինի ջրանցքով:  

Գյուղն ունի 1022 տնտեսություն: Ունի դպրոց, բուժկետ, կապի հանգույց:  

Այստեղ է գտնվում «Արագած պեռլիտ» ձեռնարկությունը, որն օգտագործում է սե-

փական հումքը: Համայնքում գործում է նաև գինու գործարան:  

Գյուղատնտեսության մեջ մեծ բաժին ունի բուսաբուծությունը: Մշակում են հացա-

հատիկային, կերային, բանջարաբոստանային կուլտուրաներ: Զբաղվում են պտուղների 

աճեցմամբ, բազմամյա տնկարկները գտնվում են տնամերձ հողակտորներում: Համայն-

քային հողերի մոտ 1/3-ը վարելահողերն են: Արոտավայրերը զբաղեցնում են պահուստա-

յին հողերի շուրջ 57%: Բուծում են մանր և խոշոր եղջերավոր անասուններ: Ունի կաթի 

մշակման և կաթնամթերքի արտադրության կետ:  

Համայնքի հողային ֆոնդը բաշխված է հետևյալ կերպ.  

- վարելահողեր – 1335 հա,  

- բազմամյա տնկարկներ – 1020 հա,  

- արոտավայրեր – 6427 հա:  

Համայնքի պտղատու այգիներն են՝ ծիրանենի – 660 հա, խնձորենի – 90 հա, ալորենի, 

դեղձենի, տանձենի – 100 հա, խաղողի այգիներ – 130 հա:  

4. ՇՐՋԱԿԱ ՄԻՋԱՎԱՅՐԻ ԲԱՂԱԴՐԻՉՆԵՐԻ ՎՐԱ ՀՆԱՐԱՎՈՐ 

ԱԶԴԵՑՈՒԹՅՈՒՆՆԵՐԻ ԲՆՈՒԹԱԳՐԵՐԸ 

Օգտակար հանածոյի արդյունահանման աշխատանքերի իրականացման ընթաց-

քում շրջակա միջավայրի վրա ակնկալվող բնապահպանական ազդեցությունների նախ-

նական նկարագիրը ներկայացված է ստորև: 

4.1.  Ազդեցությունը մթնոլորտային օդի վրա 

Օբսիդիանի արդյունահանման աշխատանքների ընթացքում փոշու և վնասակար 

գազերի արտանետումները կապված կլինեն՝ լցակույտերի ձևավորման, ճանապարհների 

ավտոտրանսպորտի շարժման հետ:  

Նախնական հաշվարկներին համաձայն, տեղամասի տարածքում ծրագրավորված 

աշխատանքների իրականացման ժամանակ վնասակար գազերի (ազոտի օքսիդ, ած-

խածնի երկօքսիդ, մուր) առավելագույն կոնցենտրացիաները չեն գերազանցելու նորմա-

տիվային փաստաթղթերով ամրագրված սահմանային թույլատրելի խտությունները: 

Ազդեցությունը հիմնականում պայմանվորված կլինի բացահանքի շահագործման 

ընթացքում ծխագազերի, փոշու արտանետումներով և լցակույտերի մակերևույթից փոշու 

արտանետումներով: Կանխարգելող միջոցառումներով նախատեսվում են սարքավո-

րումների տեխնիկական վիճակի նախնական և պարբերական ստուգումներ, զտիչների 

տեղադրում արտանետման խողովակների վրա և այլն:  

Նախատեսվում է աշխատանքային հրապարակների և ճանապարհների պարբերա-

կան ջրցանում, որը եղանակային չոր պայմանների դեպքում կիրականացվի օրական մի 

քանի անգամ, ինչպես նաև հակահրդեհային միջոցառումների կիրառում: 

4.2. Ազդեցությունը ջրային ավազանի վրա 

Հանքարդյունահանման շահագործման ժամանակ ջրային ռեսուրսները օգտագործ-

վում են փոշենստեցման, լեռնային զանգվածների խոնավացման, ինչպես նաև սպասար-

կող անձնակազմի խմելու, կենցաղային և հիգիենիկ նպատակներով: Ջրային ռեսուրս-

ների, ինչպես նաև Սելավ Մաստարա գետի (հեռավորությունը՝ մոտ 2.6 կմ) աղտոտում չի 

կանխատեսվում, քանի որ լեռնային աշխատանքների տեխնոլոգիայով արտահոսքեր չեն 

նախատեսվում, առաջացած կեղտաջրերը կհավաքում բետոնապատ հորատիպ 

զուգարանում, որը պարբերաբար նախատեսվում է դատարկել հատուկ ծառայության 

ուժերով, փոշենստեցման համար ջրցանը նախատեսվում է իրականացնել այնպիսի 

ծավալներով, որ արտահոսք չառաջանա: Բնական ներծծման հաշվին բացահանքի 

տարածքում հավաքվող ջրերը հեռացվելու են դրենաժային առուներով:  

Հետևաբար, կարելի է հավաստել, որ տեղամասի շահագործում կարելի է իրակա-

նացնել հիդրոերկրաբանական բարենպաստ պայմաններում, որոնք կնպաստեն շահա-

գործման աշխատանքների անվտանգ իրականացմանը: Մթնոլորտային տեղումների 

ջրերը ինքնահոս կհեռացվեն բացահանքի սահմաններից:  

Խմելու և տեխնիկական ջրի պահանջարկը կարող է բավարարվել Արագածավան 

գյուղից՝ ավտոջրատարներով բերվող ջրերի հաշվին:  

Արտադրական տարածքի կենցաղային կեղտաջրերը կուտակվելու են բետոնապատ 

անթափանց հորում, որտեղից պարբերաբար հեռացվելու են հատուկ ծառայության 

ուժերով: Խմելու և տնտեսական ջրապահանջի և ջրահեռացման վերաբերյալ, ինչպես 

նաև ջրի աղբյուրի վերաբերյալ հաշվարկներն ու տվյալները կներկայացվեն հանքավայրի 

շահագործման աշխատանքային նախագծում և ՇՄԱԳ հաշվետվությունում: 

4.3.  Ազդեցությունը հողային ռեսուրսների վրա 

Օգտակար հանածոների բաց եղանակով արդյունահանման ժամանական հողային 

ռեսուրսների վրա դրսևորվում է երկու տեսակի ազդեցություն.  

- ուղղակի ազդեցություն, որի հետևանքով ձևավորվում է տեխնածին լանդշաֆտ 

բացահանքի, մակաբացման ապարների լցակույտերի, լեռնային առուների, արտադրա-

կան հրապարակների տարածքում, ինչպես նաև արտադրական հրապարակի հնարավոր 

աղտոտում նավթամթերքներով, 

- անուղղակի ազդեցություն՝ մթնոլորտ արտանետվող փոշու և աղտոտիչ նյութերի 

նստեցում հողի մակերևույթին:  

Օգտակար հանածոյի արդյունահանման ենթակառուցվածքների (բացահանքեր, 

արտադրական հրապարակ) ստեղծման արդյունքում ժամանակավորապես օտարվելու 

են մոտ 1.5 հա տարածք:  

Երկրաբանական ուսումնասիրությունների տվյալների համաձայն նախատեսվող 

գործունեության տարածքում ամենավերին շերտը կազմում են հողաբուսական շերտը 



 

59 

(հողի բերրի շերտ) և փուխր բեկորային դելյուվիալ առաջացումները, ինչպես նաև տեղ-

տեղ փուխր բեկորային ավազակավային առաջացումները։ Հողաբուսական շերտի 

հզորությունը կազմում  է մինչև 0.3 մ: Այն նախատեսվում է առանձին պահեստավորել 

մոտակա ձորակում՝ ժամանակավոր լցակույտում՝ ՀՀ կառավարության 08.09.2011թ. թիվ 

1396-ն և 02.11.2017թ. թիվ 1404-ն որոշումների պահանջներին համապատասխան: 

Ռեկուլտիվացիոն վերջնական աշխատանքները կկատարվեն արդյունահանման 

աշխատանքների ավարտին: Ռեկուլտիվացիան նախատեսվում է իրականացնել վերին 

շերտի ապարներից, որոնք շահագործման վերջում ժամանակավոր լցակույտից կտեղա-

փոխվեն բացահանքի մշակված տարածություն։ Ռեկուլտիվացիոն աշխատանքների վե-

րաբերյալ մանրամասները կներկայացվեն արդյունահանման նախագծում:  

4.4. Ազդեցությունը կենսաբազմազանության վրա 

Արտենիի օբսիդիանի հանքավայրի 3-րդ տեղամասի արդյունահանման աշխա-

տանքների բացասական ազդեցությունը հանքավայրի տարածաշրջանի բուսական և 

կենդանական աշխարհի վրա աննշան է, քանի որ ընդհանուր առմամբ տեղամասի 

տարածաշրջանը հանդիսանում է քաղաքաշինորեն-տնտեսապես ինտենսիվ յուրացված 

գոտի: Տարածքում առկա են բոլոր անհրաժեշտ ենթակառուցվածքները: 

ՀՀ Բույսերի կարմիր գրքում գրանցված բուսատեսակներ հանքավայրի տարածքում 

չեն արձանագրվել: Կենդանական աշխարհի դիտարկված տեսակներն ունեն լայն տարա-

ծում ՀՀ տարածքում և գրանցված չեն ՀՀ Կենդանիների կարմիր գրքում: Այնուամենայնիվ 

նախատեսվող աշխատանքների ընթացքում գործարկվող սարքավորումների աղմուկը, 

թրթռումները, ինչպես նաև անձնակազմը կհանդիսանան անhանգստացնող գործոններ, 

որոնք հնարավորինս կմեղմվեն շինարարական լավ պրակտիկայի կիրառման և 

ազդեցությունները մեղմացնող միջոցառումների իրականացման շնորհիվ:  

Տեխնիկատրանսպորտային միջոցների երթևեկությունը ճանապարհներից և ար-

տադրական տարածքներից դուրս բացառվում է: 

4.5. Ընդերքօգտագործման թափոններ 

Նախատեսվող գործունեության արդյունքում կարող են առաջանալ մի շարք ար-

տադրական թափոններ՝ կապված տեխնոլոգիական գործընթացների հետ, որոնք՝ համա-

պատասխան բնութագրերով ներկայացված են աղ. 4.1-ում: 

Աղյուսակ 4.1 

Առաջացող թափոնների բնութագրերը 

Հ/Հ Թափոնի անվանումը 

Ծածկագիրը 
Վտանգավո-

րության դասը  

Քանակու-

թյունը, 

տարի 

1. Բանեցված կապարե կուտակիչ-

ներ և խոտան 

92110100 13 01 2   

 
II 1 հատ 

2. Բանեցված կոմպրեսորային 

յուղեր 

54100211 02 03 3  

 
III 3-6 լ 

3. Հալոգեն չպարունակող 

բանեցված հիդրավլիկ յուղեր  
54100213 02 03 3  III 4-5 լ 

4. Սպառողական 

հատկությունները կորցրած 

ավտոմոբիլային յուղերի 

մնացորդներ  

54100202 02 03 3  III 4-5 լ 

5. Բանեցված դիզելային յուղեր  54100203 02 03 3  III 4-5 լ 

6. Բանեցված օդաճնշիչ դողեր  57500200 13 00 4  IV 12 հատ 

7. Յուղոտված լաթեր  58200600 01 01 4  IV 7-8 կգ 

8. չտեսակավորված կենցաղային 

աղբ 
91200400 01 00 4 IV 

800-1000 

կգ 

Նախատեսվում է առաջացող չտեսակավորված աղբի տեղափոխումը իրականաց-

նել աղբահավաք ծառայություն իրականացնող ընկերության կողմից։ 

4.6. Աղմուկ և թրթռում 

Հանքավայրի տարածքում աղմուկի աղբյուր կարող են հանդիսանալ լեռնատրանս-

պորտային սարքավորումները, սակայն քանի որ դրանց ինտենսիվությունը ցածր է, կա-

րելի է ենթադրել, որ աղմուկի մակարդակը չի գերազանցի թույլատրելի մակարդակը: Հա-

մաձայն գործող նորմատիվ փաստաթղթերի, արտադրական կազմակերպությունների 

մշտական աշխատատեղերով տարածքներում աղմուկի (ձայնի) առավելագույն մակար-

դակը չպետք է գերազանցի 95 դԲԱ, իսկ արտադրական կազմակերպությունների մշտա-

կան աշխատատեղերում ձայնի մակարդակը չպետք է գերազանցի 80 դԲԱ:  

Հաշվի առնելով հանքավայրի հեռավորությունը բնակավայրերից, մեկ հերթափո-

խով աշխատանքային ռեժիմը՝ գումարային հաշվարկային ձայնային բնութագիրը բնա-

կավայրի սահմաններում կգտնվի նորմայի սահմաններում (45 դԲԱ): Աղմուկի ազդեցութ-

յունը կանխելու նպատակով նախատեսվում է մշակել ժամանակացույց գիշերային աշ-

խատանքը հանքավայրի տարածքում կանոնակարգելու նպատակով, խուսափել աղմկա-

հարույց լեռնատրանսպորտային սարքավորումների կիրառումից, իսկ անհրաժեշտութ-

յան դեպքում՝ տեղադրել խլացուցիչներ:  

Հանքարդյունահանման տեխնոլոգիական գործընթացների հետ կապված հնարա-

վոր է առաջանա նաև առաջին կարգի տրանսպորտային թրթռում (վիբրացիա): Թրթռում-

ների սահմանային թույլատրելի մակարդակը չպետք է գերազանցի 112 դԲԱ:  

4.7. Սանիտարապաշտպանիչ գոտի  

Համաձայն 245-71 Արդյունաբերական ձեռնարկությունների նախագծման սանիտա-

րական նորմերի, առանց պայթեցման աշխատանքների շինարարական նյութերի արդյու-

նահանման ձեռնարկությունների համար սահմանված է 50 մ սանիտարապաշտպանիչ 

գոտի: Հանքավայրը գտնվում է բնակելի գոտիներից նվազագույնը 1.8 կմ հեռավորութ-

յունների վրա, ինչը գերազանցում է սահմանված սանիտարական գոտու սահմանված չա-

փերը ավելի քան 35 անգամ: 

4.8. Պատմամշակութային հուշարձանների պահպանություն 

Արտենիի օբսիդիանի հանքավայրի 3-րդ տեղամասի օգտակար հանածոյի ադյունա-

համան աշխատանքների ընթացքում որևէ ազդեցություն պատմամշակութային արժեք-

ների վրա չի կանխատեսվում: Աշխատանքների ընթացքում նախատեսվում է առաջնորդ-

վել ՀՀ կառավարության 2002 թվականի ապրիլի 20-ի 438 որոշման 43-րդ կետի որոշման 

պահանջներով՝ մասնավորապես «Հիմնարկները, իրավաբանական և ֆիզիկական ան-

ձինք աշխատանքների կատարման ժամանակ պատմական, գիտական, գեղարվեստա-

կան և այլ մշակութային արժեք ունեցող հնագիտական և մյուս օբյեկտների հայտնաբեր-

ման պահից պարտավոր են դադարեցնել աշխատանքները և դրա մասին անհապաղ 

հայտնել լիազորված մարմին»:  

4.9. Սոցիալ-տնտեսական ազդեցություն 

Հանքարդյունահանման աշխատանքները պետք է կատարվեն ՀՀ աշխատանքային 

օրենսդրության պահանջներին, աշխատանքների անվտանգության նորմատիվային 

փաստաթղթերին և այլ նորմատիվ ակտերին համապատասխան և ապահովեն բոլոր 

տեսակի աշխատանքների անվտանգ կատարումը: Աշխատակազմը պետք է ունենա 

խմելու որակյալ ջրի և զուգարանների հասանելիություն, սնունդ ընդունելու և հանգստա-

նալու համար անհրաժեշտ պայմաններ: Աշխատատեղերում, հասանելի վայրում, պետք 

է լինեն առաջին օգնության բժշկական միջոցներ և հակահրդեհային միջոցներ: Աշխա-

տակազմը պետք է ապահովվի արտահագուստով, անհատական պաշտպանության մի-

ջոցներով և անվտանգության համար անհրաժեշտ այլ միջոցներով: Անվտանգության 

սարքավորումների օգտագորրծումը պետք է ուսուցանվի, վերահսկվի և պարտադրվի: 

Աշխատանքի անվտանգության պահպանման համակարգը պետք է նախատեսի հրա-

հանգավորում, ուսուցում և գիտելիքների ստուգում: Սպասարկող անձնակազմի ընտ-

րության ժամանակ առաջնահերթություն պետք է տրվի տեղի բնակչությանը: 

Հանքավայրի շահագործման հետ կապված նախնական գնահատականներով 

ստեղծվելու է մոտ 20 նոր աշխատատեղ: Աշխատանքներին ներգրավվելու են հիմնակա-

նում ազդակիր Արագածավան խոշորացված համայնքի բնակիչները, որոնք անհրաժեշ-

տության դեպքում կանցնեն համապատասխան որակավորման կամ վերաորակավոր-

ման դասընթացներ:  

4.10. Բնապահպանական մշտադիտարկումների պլան  

Շրջակա միջավայրի վրա ազդեցության մոնիթորինգն ու դրա արդյունքների տրա-

մադրումը լիազոր մարմնին պետք է իրականացվի ՀՀ կառավարության 2018 թվականի 

փետրվարի 22-ի N 191-Ն որոշման պահանջների համաձայն, մասնավորապես.  

 մշտադիտարկումների արդյունքների վերաբերյալ տարեկան ամփոփ հաշվետ-

վությունները (մետաղական և ոչ մետաղական օգտակար հանածոների դեպքում) ընդեր-

քօգտագործողները լիազոր մարմին պետք է ներկայացնեն թղթային կամ էլեկտրոնային 

եղանակով՝ մինչև յուրաքանչյուր տարվան հաջորդող տարվա փետրվարի 20-ը,  

 ընդերքօգտագործողի էլեկտրոնային կայքի առկայության դեպքում ընդերքօգտա-

գործողի կողմից այդ կայքում պետք է տեղադրվեն ընդերքօգտագործման հետևանքով 

բնապահպանական կորուստների նվազեցման, անվերադարձ ազդեցության կանխար-

գելման նպատակով պլանավորված մշտադիտարկումների հավատարմագրված, համա-

պատասխան հավաստագրեր ունեցող լաբորատորիաներում գնահատված արդյունքնե-

րի վերաբերյալ ամփոփ տարեկան հաշվետվությունը,  

 յուրաքանչյուր 5 տարին մեկ ընդերքօգտագործողները պարտավոր են վերանայել 

և լիազոր մարմնի հետ համաձայնեցնել ընդերքօգտագործման հետևանքով բնապահպա-

նական կորուստների նվազեցման, անվերադարձ ազդեցության կանխարգելման նպա-

տակով պլանավորվող աշխատանքների ծրագիրը և դրանց իրականացման մշտադի-

տարկման ցուցիչները:  

Աղ. 4.2-ում բերվում է շրջակա միջավայրի բաղադրիչների վրա հնարավոր ազդե-

ցության նախնական գնահատական մատրիցան: 

Աղյուսակ 4.2  

Հնարավոր ազդեցությունների նախնական գնահատման մատրիցա 

Շրջակա միջավայրի 

բաղադրիչներ  

Գործողություններ 

Արտադրական 

հրապարակ 

Ավտոտրանսպորտ Արդյունահանման 

աշխատանքներ 

Մթնոլորտային օդ  ցածր կարճատև  ցածր կարճատև  ցածր կարճատև  

Ջրեր  -  -  -  

Հողեր  ցածր երկարատև  ցածր կարճատև  ցածր երկարատև  

Կենսաբազմա-  

զանություն  

աննշան  աննշան  աննշան  

Պատմամշակութային 

հուշարձաններ  

-  -  -  

5. ՇՐՋԱԿԱ ՄԻՋԱՎԱՅՐԻ ՎՐԱ ՎՆԱՍԱԿԱՐ ԱԶԴԵՑՈՒԹՅՈՒՆՆԵՐԻ ՆՎԱԶԵՑՄԱՆՆ 

ՈՒՂՂՎԱԾ ԲՆԱՊԱՀՊԱՆԱԿԱՆ ԵՎ ԱՆՎՏԱՆԳՈՒԹՅԱՆ ՊԱՀՊԱՆՄԱՆ 

ՄԻՋՈՑԱՌՈՒՄՆԵՐԻ ԲՆՈՒԹԱԳՐԵՐԸ 

5.1.  Բնապահպանական միջոցառումների բնութագրերը 

Շրջակա միջավայրի բաղադրիչների վրա վնասակար ազդեցության մեղմացման 

կամ վերացման նպատակով նախատեսվում են հետևյալ բնապահպանական միջոցա-

ռումները.  

- փոշենստեցման նպատակով փոշեառաջացման օջախների (աշխատանքային 

հրապարակներ, լցակույտեր, մոտեցնող ճանապարհներ և այլն) ինտենսիվ ջրում տարվա 

չոր և շոգ եղանակներին, 

- նավթամթերքների պահեստավորում և պահում արտադրական հրապարակում 

հատուկ հատկացված տեղում (բացօթյա կամ ծածկով ապահովված պահեստ), որին 

տրվում է համապատասխան թեքություն, որն ապահովում է թափված նավթամթերքների 

հոսքը դեպի այն հավաքող բետոնապատված փոսը,  

- հնամաշ դետալների ու մասերի հավաքում հատկացված առանձին տեղում և 

հանձնում որպես մետաղական ջարդոն,  

- մեքենաների տեխնիկական սպասարկման իրականացում՝ մասնագիտացված ըն-

կերությունների տարածքում, որտեղ առկա են բոլոր անհրաժեշտ պայմանները յուղերի, 

քսայուղերի փոխարինման, պահպանման և պահեստավորման համար, 

- կենցաղային աղբի հավաքում հատուկ անթափանց տարրաների մեջ, համապա-

տասխան աղբահավաք ծառայություն մատուցող կազմակերպության կողմից տեղափո-

խում մոտակա կազմակերպված աղբավայր,  

- կեղտաջրերի հավաքում բետոնապատ հորատիպ զուգարանում, որը պարբերա-

բար նախատեսվում է դատարկել հատուկ ծառայության ուժերով: Աշխատանքների 

ավարտից հետո դատարկված փոսը կլցվի քարերով, կծածկվի հողի շերտով,  

- խախտված տարածքների ռեկուլտիվացիա՝ արդյունահանման աշխատանքների 

ավարտից հետո։  

Ռեկուլտիվացիոն աշխատանքների նախահաշիվը կներկայացվի ՇՄԱԳ հաշվետ-

վությունում: Հարթեցումը կկատարվի բուլդոզերի օգնությամբ: Գումարը հատկացվելու է 

շրջակա միջավայրի պահպանության դրամագլխին ՀՀ կառավարության 18.08.2021 թ.-ի 

N1352- Ն որոշմամբ սահմանված ընթացակարգով:  

Հանքավայրի շահագործման աշխատանքների ավարտից 2 տարի առաջ, ՀՀ ընդեր-

քի մասին օրենսգրքի պահանջներին համապատասխան, կկազմվի հանքի փակման 

վերջնական ծրագիրը, որտեղ կնկարագրվեն բացահանքի, արտադրական հրապարակի 

լեռնատեխնիկական վերականգնման վերանայված, փաստացի վիճակին համապատա-

սանող աշխատանքները:  

Թափոնների կառավարման նպատակով բանեցված մեքենայական յուղերի և քսա-

յուղերի փոխարինումը կիրականացվի մասնագիտացված ընկերություններին կողմից: 

Մաշված անվադողերը, կապարե կուտակիչները կհանձնվեն լիցենզիավորված մասնա-

գիտացված ընկերություններին՝ պայմանագրային հիմունքներով:  

Հայցվող տեղամասի բուն տարածքում լանդշաֆտը արդեն իսկ խախտված է՝ 

հողաբուսական շերտը բացակայում, այնուամենայնիվ օտարվող տարածքում բուսական 

աշխարհի պահպանութունը իրականացվելու է համաձայն կառավարության 2014 թ.-ի 

թիվ 781-Ն որոշման դրույթների՝ բուսական աշխարհի օբյեկտների դրանց աճելավայրերի 

պահպանությամբ ապահովել վայրի բուսատեսակների բազմազանության ամբողջա-

կանությունը, բուսական ծածկույթի ջրապահպան, հողապաշտպան, կլիմայակարգավո-

րիչ և ռեկրեացիոն հատկությունների անխաթարությունը:  

Կենդանական աշխարհի պահպանությանն նպատակով ապահովել․ 

ա) գենոֆոնդի և տեսակային բազմազանության պահպանությունը, պաշտպանութ-

յունը, բնականոն վերարտադրությունը,  

բ) կենդանիների բնակության միջավայրի ամբողջականության խախտման կան-

խումը,  

գ) կենդանական տեսակների և դրանց պոպուլյացիաների ու համակեցությունների 

ամբողջականության պահպանությունը, 

դ) կենդանիների միգրացիայի ուղիների պահպանությունը:  

Հանքարդյունահանման աշխատանքների արդյունքում ջրային ռեսուրսների աղտո-

տում տեղի չի ունենա, քանի որ մոտակա ջրային ռեսուրսը՝ Սելավ Մաստարա գետը,  

գտնվում է 2.6 կմ հեռավորության վրա, տեղանքի ռելիեֆը խիստ կտրտված է, տեղամասի 



 

66 

տարածքում գրունտային ջրերը բացակայում են, լեռնային աշխատանքների տեխնոլո-

գիայով արտահոսքեր չեն նախատեսվում: Ջրային ռեսուրսների պահպանության լրացու-

ցիչ միջոցառումներ չեն նախատեսվում:  

Աղմուկի նվազեցման նպատակով նախատեսվում է մեքենաները սարքավորվել 

ձայնախլացուցիչներով:  

Նախատեսվում են աշխատողների սանիտարակենցաղային հարմարություններ` 

հանդերձարան, ցնցուղարան, զուգարան և հանգստի սենյակ՝ համաձայն ՀՀ առողջապա-

հության նախարարի 2012 թվականի սեպտեմբերի 19-ի թիվ 15-Ն հրամանի:  

Բնապահպանական կորուստների նվազեցման, ազդեցության նպատակով պլանա-

վորվող միջոցառումները, դրանց իրականացման մշտադիտռարկման ցուցիչները և իրա-

կանացման համար նախատեսված գումարները նախնական գնահատմամբ ներկայաց-

ված են բնապահպանական կառավարման պլանում (աղ. 5.1): 

Աղյուսակ 5.1 

Բնապահանական կառավարման պլան 

Գործողություն Հնարավոր 

ազդեցություն 

Առաջարկվող մեղմացման միջոցառումներ Մշտադիտարկման 

ցուցիչ 

Ծախսերը, 

հազ. դրամ 

Կատարող  Վերահսկող 

1 2 3 4 5 6 7 

Նախապատրաստական աշխատանքներ 

Ճանապարհների 

և արտադրական 

հրապարակի 

կարգաբերում 

Փոշու 

արտանետում 

Արտադրական հրապարակի ջրցանում հանքափոշի 300 «ՍԹՈՈՒՆ 

ԱՅԼՆԴ» 

ՍՊԸ 

Բնապահպա-

նական և 

ընդերքի 

տեսչական 

մարմին 

Դիզ. վառելիքի այր-

ման արգասիքների 

արտանետում 

Տեխնիկա-տրանսպորտային միջոցների պլա-

նային տեխնիկական զննումների իրականա-

ցում և միայն սարքին վիճակում օգտագոր-

ծում, ցանկալի է դիզելային շարժիչների կլա-

նիչներով ապահովում: 

կախյալ մասնիկներ 

ածխածնի օքսիդ, 

ածխաջրածիններ, 

ազոտի օքսիդներ, 

մուր,բենզ(ա)պիրեն 

Հողերի աղբոտում և 

աղտոտում  

Տեխնիկա-տրանսպորտային միջոցների պլա-

նային տեխնիկական զննումների իրականա-

ցում և միայն սարքին վիճակում օգտագոր-

ծում` բացառելու համար վառելիքի և յուղերի 

պատահական արտահոսքը, 

օգտագործված յուղերի հավաքում մետաղյա 

տակառներում և պահպանում հատուկ 

առանձնացված տեղերում՝ հետագա ուտիլի-

զացիայի համար 

առաջացած մետաղների և այլ թափոնների 

/անօգտագործելի պահեստամասեր և ավտո-

դողեր/ հավաքում՝ հետագա ուտիլզացիայի 

համար 

հողերում 

նավթամթերքների 

պարունակությունը 

1 2 3 4 5 6 7 

Արդյունահանման աշխատանքներ   

Հանքավայրի 

շահագործում 

Մթնոլորտային օդի 

աղտոտում․  

ա/Փոշու 

արտանետում  

բ/ դիզ. վառելիքի 

այրման արգասիք-

ների արտանետում 

ա. արտադրական հրապարակների, մոտեցող 

ճանապարհների ջրցանում, բեռնատարների 

երթևեկություն ծածկված վիճակում, 

լցակույտերի պարբերական ջրցանում  

բ. տեխնիկա-տրանսպորտային միջոցների 

պլանային տեխնիկական զննումների իրա-

կանացում և միայն սարքին վիճակում օգտա-

գործում, աշխատանքների կատարման վայ-

րում նյութերի/թափոնների բաց այրման բա-

ցառում 

հանքափոշի, 

կախյալ մասնիկներ 

ածխածնի օքսիդ, 

ածխաջրածիններ, 

ազոտի օքսիդներ, 

մուր,բենզ(ա)պիրեն 

ընթացիկ 

ծախսեր 

«ՍԹՈՈՒՆ 

ԱՅԼՆԴ» 

ՍՊԸ 

Բնապահպա-

նական և 

ընդերքի 

տեսչական 

մարմին 

Հողերի խախտում խախտված տարածքների ռեկուլտիվացիայի 

իրականացում՝ արդյունահանման աշխա-

տանքների ավարտից հետո 

- ընթացիկ 

ծախսեր 

Հողերի աղբոտում և 

աղտոտում 

- դատարկ ապարների պահեստավորում 

հատուկ հատկացված տեղերում 

- օգտագործված յուղերի հավաքում մետաղ-

յա տակառներում և պահպանում հատուկ 

առանձնացված տեղերում /օրինակ՝ վա-

ռելիքաքսուքային նյութերի պահեստում/՝ 

հետագա ուտիլիզացիայի համար:  

- առաջացած մետաղի և այլ թափոնը /անօգ-

տագործելի պահեստամասեր և ավտոդողեր/ 

հավաքում՝ հետագա ուտիլզացիայի համար 

- կենցաղային աղբի առանձին հավաքման 

տեղի կահավորում, աղբամանների տե-

ղադրում աշխատակիցների հանգստյան տե-

ղերում սննդի ընդունման կետերում կանո-

նավոր աղբահանում: 

հողերում 

նավթամթերքների 

պարունակությունը 

ընթացիկ 

ծախսեր 

1 2 3 4 5 6 7 

 

ազդեցություն 

բուսական և 

կենդանական 

աշխարհի վրա 

- ապահովել վայրի բուսատեսակների բազ-

մազանության ամբողջականությունը, բուսա-

կան ծածկույթի ջրապահպան, հողապաշտ-

պան, կլիմայակարգավորիչ և ռեկրեացիոն 

հատկությունների անխաթարությունը, 

- ապահովել կենդանիների գենոֆոնդի և տե-

սակային բազմազանության պահպանությու-

նը, պաշտպանությունը, բնականոն վերար-

տադրությունը, կենդանիների բնակության 

միջավայրի ամբողջականության խախտման 

կանխումը, կենդանական տեսակների և 

դրանց պոպուլյացիաների ու համակեցութ-

յունների ամբողջականության պահպանութ-

յունը, 

տարածքին բնորոշ 

վայրի բնության 

ներկայացուցիչների 

քանակ, աճելավայ-

րերի և ապրելավայ-

րերի տարածք, 

պոպուլյացիայի 

փոփոխություն 

ընթացիկ 

ծախսեր 

  

Ֆիզիկական 

ազդեցություններ 
աղմուկ 

- աղմկախլացուցիչների տեղադրում շարժա-

կան կայանների և սարքավորումների վրա 

- սարքավորումների կանխարգելիչ վերանո-

րոգում աղմուկը նվազեցնելու նպատակով 

աղմուկի 

մակարդակը և 

թրթռումների 

ազդեցությունը 

ընթացիկ 

ծախսեր 

«ՍԹՈՈՒՆ 

ԱՅԼՆԴ» 

ՍՊԸ 

Բնապահպա-

նական և 

ընդերքի 

տեսչական 

մարմին, 

առողջապա-

հական և 

աշխատանքի 

տեսչական 

մարմին 

 

Առողջություն և 

աշխատանքի 

անվտանգություն 

վնասվածքներ և 

պատահարներ 

աշխատավայրում 

- աշխատատեղերում, հասանելի վայրում, 

առաջին օգնության բժշկական արկղիկներ և 

հակահրդեհային միջոցների առկայություն,  

- աշխատակազմին համազգեստով և 

անվտանգության անհրաժեշտ միջոցներով 

ապահովվում, 

- անվտանգության սարքավորումների օգ-

տագորրծման ուսուցանում, վերահսկում և 

պարտադրում:  

 ընթացիկ 

ծախսեր 

5.2. Հակավթարային միջոցառումներ 

Բացահանքում բոլոր աշխատանքներն իրականացվելու են հաշվի առնելով «Բաց 

եղանակով օգտակար հանածոների հանքավայրի մշակման անվտանգության միասնա-

կան կանոններ»-ի պահանջները: Վթարներից խուսափելու համար անհրաժեշտ հիմնա-

կան պայմանները բերված են ստորև.  

 մուտքը բացահանքի տարածք իրականացվում է ձեռնարկության ղեկավարութ-

յան կողմից տրված անցագրերով, 

 բացահանքի շինությունների վրա, մարդկանց կուտակման վայրերում և շարժման 

երթուղիներում պետք է փակցվեն տեխնիկական անվտանգությանը վերաբերող ցու-

ցադրական միջոցներ։ Դրանք են համապատասխան տեղեկատվական ցուցանակները, 

նշանները, վահանակաները, թույլատրող և արգելող նախազգուշական ազդագրերը, 

որոնց նշանակությանը պետք է ծանոթ լինեն բացահանքի բոլոր աշխատողները, 

 լեռնատրանսպորտային սարքավորումները պետք է տեղադրվեն մշակված տա-

րածքների և նստվածքների վերին եզրից ավելի քան 3-4 մ հեռավորության վրա, փլուզման 

գոտու սահմաններից դուրս և որմնակապվեն,  

 հրդեհամարման համար ջրի տարողություններում անհրաժեշտ է պահել նվազա-

գույնը 100 մ3 ծավալով մշտական ջրի պաշար,  

 փոխաբեռնման կետերը, որոնցում որպես միջանկյալ օղակ օգտագործվում են 

էքսկավատորներ, պետք է բավարարեն հետևյալ պահանջներին.  

- հանքազանգվածաշերտի բարձրությունը պետք է սահմանվի` ելնելով հանքա-

զանգվածի ֆիզիկամեխանիկական հատկություններից, բայց ոչ ավելի էքսկավատորի 

շերեփման բարձրությունից,  

- լցակույտի յուրաքանչյուր սեկտորի լցման ժամանակ հանքազանգվածաշերտի 

թեքման անկյունը պետք է համապատասխանի պահեստավորվող հանքազանգվածի 

բնական թեքման անկյանը,  

 աշխատանքները պետք է կատարվեն համաձայն բացահանքի ղեկավարության 

կողմից հաստատված աշխատանքների կատարման տեղեկատվական թերթիկի, իսկ 

տեղանքը նախատեսվում է կահավորել հատուկ նշաններով և ցուցատախտակներով,  

 փոխաբեռնման կետի բեռնաթափման հրապարակների չափերը պետք է ապահո-

վեն արտադրությամբ զբաղվող բոլոր մեքենաների և մեխանիզմների բնականոն և ան-

վտանգ աշխատանքը` դրանց տեղաշարժման և ուղետարանցման ժամանակ: Բեռնա-

թափման աշխատանքների կատարման ճակատի երկարությունը և բեռնաթափման հրա-

պարակի լայնությունը պետք է որոշվեն` ելնելով տրանսպորտային միջոցների (ավտո-

մեքենաների, բուլդոզերների և այլն) եզրաչափերից, տեղաշարժման աշխատանքների 

կատարման ընդունված սխեմայից և շրջադարձի շառավղից` հաշվի առնելով բեռնա-

թափմանը կանգնած և սպասող տրանսպորտային միջոցի անհրաժեշտ անվտանգ հեռա-

վորությունը, որը պետք է լինի 5 մ-ից ոչ պակաս,  

 բեռնաթափման հրապարակում աշխատող ինքնաթափ մեքենաների և բուլդո-

զերների աշխատանքային գոտում կողմնակի մարդկանց գտնվելը կամ որևէ այլ աշխա-

տանք կատարելն արգելվում է։ Նրանք պետք է գտնվեն աշխատող մեխանիզմից 5 մ-ից ոչ 

պակաս հեռավորության վրա:  

5.3. Արտակարգ իրավիճակների կառավարում  

Արտակարգ իրավիճակների պատրաստ լինելու համար հանքավայրի տարածքում 

նախատեսվում են շարժական կապի միջոցներ, առաջին բուժօգնության միջոցներ, անվ-

տանգության կանոնների վերաբերյալ անձնակազմի գիտելիքների ստուգում:  

Հանքավայրի տարածքում արտակարգ իրավիճակները կարող են պայմանավոր-

ված լինեն հետևյալ գործոններով. երկրաշարժ՝ հաշվի առնելով, որ հանքավայրը 

գտնվում է սեյսմիկ ակտիվ գոտում, հրդեհներ՝ կապված մարդածին գործոնների հետ:  

Աշխատակիցների կարողությունների և գիտելիքների զարգացման նպատակով, 

անվտանգության տեխնիկայի կանոնների վերաբերյալ հրահանգավորում իրականացնե-

լու ժամանակ նախատեսվում է առանձին ներկայացնել նաև երկրաշարժերի ժամանակ 

աշխատակիցների պահվածքի կանոնները, գործողությունների հաջորդականությունը, 

տարհանման գործողությունների մանրամասները:  

Հրդեհային անվտանգությունն ապահովելու համար աշխատակիցները պետք է տե-

ղեկացված լինեն տեխնոլոգիական գործընթացներում օգտագործվող նյութերի հրդե-

հավտանգության վերաբերյալ: Նախատեսվում է նշանակել հրդեհային անվտանգության 



 

72 

համար պատասխանատու անձ, մշակվել հրդեհի դեպքում անձնակազմի գործողություն-

ների պլան: Հանքավայրի հատուկ հատկացված վայրում տեղադրվելու են հրդեհաշիջ-

ման սկզբնական միջոցներ՝ կրակմարիչներ, ավազով արկղեր, բահեր։ Աշխատանքները 

սպասարկող կենցաղային նշանակության տարածքում նախատեսվում են առաջին 

օգնության դեղորայքային փաթեթներ:  

Բացահանքի տարածքում աշխատանքների անվտանգ իրականացման նպատակով.  

 աշխատանքի կթույլատրվեն անձիք, որոնք ունեն հատուկ պատրաստվածություն 

և որակավորում,  

 կօգտագործվեն մեքենաներ և մեխանիզմներ, սարքավորումներ և նյութեր, որոնք 

համապատասխանում են անվտանգության պահանջներին և սանիտարական նորմերին,  

 կանցկացվեն պլանային-զգուշացնող համալիր վերանորոգումներ, պրոֆիլակ-

տիկ աշխատանքներ և այլ դիտարկումներ,  

 անբարենսպաստ օդերևութաբանական պայմանների (քամի անհողմություն, 

անոմալ բարձր շոգ կամ ցուրտ եղանակ, թանձր մառախուխ, ամպրոպ) ի հայտ գալու 

դեպքում՝ ըստ իրավիճակի, կիրառվում են հետևյալ միջոցառումները.  

- ջրցանի քանակի և հաճախականության ավելացում,  

- աշխատանքի տևողության կրճատում,  

- միաժամանակ աշխատող մեքենաների և մեխանիզմների քանակության 

կրճատում,  

- փոշեգոյացման հետ կապված աշխատանքների ծավալների նվազեցում,  

- բեռնատար մեքենաները կահավորում հատուկ հակամառախուղային լույսերով:  

Հորդառատ անձրևների պատճառով առաջացած հեղեղումներ ժամանակ դադարեց-

վում են տեխնիկայի և մարդկանց մուտքն ու տեղաշարժը հանքավայրի սահմաններում: 

Հանքում աշխատանքների անվտանգ իրականացման նպատակով.  

 աշխատանքի են թույլատրվում անձիք, որոնք ունեն հատուկ պատրաստվածութ-

յուն և որակավորում,  

 օգտագործվում են մեքենա-մեխանիզմներ, սարքավորումներ և նյութեր, որոնք 

համապատասխանում են անվտանգության պահանջներին և սանիտարական նորմերին,  

 անցկացվում են պլանային-զգուշացնող համալիր վերանորոգումներ, պրոֆիլակ-

տիկ աշխատանքներ և այլ դիտարկումներ,  

 աշխատանքի ժամանակ պետք է պահպանվեն անվտանգության տեխնիկայի 

կանոնները: Ոչ ուշ քան երեք ամիսը մեկ, աշխատակիցների հետ պետք է անցկացնել 

հրահանգավորում անվտանգության տեխնիկայի գծով: 

5.4. Բնապահպանական մշտադիտարկման պլան  

Հանքավայրի շահագործման աշխատանքների ընթացքում «ՍԹՈՈՒՆ ԱՅԼՆԴ» ՍՊ 

ընկերությունը իրականացնելու է շրջակա միջավայրի վրա բացասական ազդեցության 

կանխարգելմանն և մեղմացմանն ուղղված հետևյալ մշտադիտարկումները.  

1. մթնոլորտային օդ արտանետումների որակական և քանակական պարամետրերի 

պարբերական չափումներ՝ յուրաքանչյուր շաբաթը մեկ անգամ, որպես սահմանային 

թույլատրելի խտությունները ընդունվելու են՝ ածխածնի օքսիդի համար` 5 մլգ/մ3, ազոտի 

երկօքսիդի համար` 0.085 մլգ/մ3, մրի համար` 0.15 մլգ/մ3,  

2. լեռնատրանսպորտային սարքավորումների աշխատանքային վիճակի` մասնա-

վորապես չեզոքացուցիչ սարքավորումների սարքին վիճակի պարբերական մշտադի-

տարկումներ, տարին մեկ անգամ հաճախականությամբ,  

3. արտադրական հրապարակի տարածքի հնարավոր աղտոտումից խուսափելու 

նպատակով օգտագործված մեքենայական յուղերով ու քսայուղերով հողերի աղտոտվա-

ծության մշտադիտարկումներ՝ ըստ ՀՀ կառավարության 24.08.2007 թ.-ի թիվ 1277-Ն որոշ-

մամբ սահմանված աղտոտիչ նյութերի,  

4. կենսաբազմազանության մշտադիտարկում՝ տարեկան մեկ անգամ, որով կհսկվի 

տարածքին բնորոշ վայրի բնության ներկայացուցիչների քանակը, բույսերի աճելավայ-

րերի և կենդանիների ապրելավայրերի տարածքը, պոպուլյացիայի փոփոխությունները։  

Աղյուսակ 5.2-ում ներկայացված են մշտադիտարկումների օբյեկտները, վայրերը, 

տեսակները, ցուցանիշները և նվազագույն հաճախականությունները: 

Աղյուսակ 5.2 

Մշտադիտարկումների պլանի կառուցվածքն ու բովանդակությունը 

Մշտադիտար-

կումների 

օբյեկտը 

Մշտադիտարկում-

ների վայրը 
Ցուցանիշը 

Մշտադիտարկման 

տեսակը 

Նվազագույն 

հաճախակա-

նությունը 

Մթնոլորտային 

օդ 
հայցվող տարածք 

(բացահանք, 

ճանապարհներ, 

լցակույտ) 

հանքափոշի 

նմուշառում, նմուշի 

լաբորատոր հետա-

զոտություն, չա-

փումներ ավտոմատ 

չափման սարքերով 

շաբաթական 

մեկ անգամ 

Հողային 

ծածկույթ 

հայցվող տարածք 

(բացահանք, 

ճանապարհներ, 

լցակույտ) 

հողերի քիմիական 

կազմը, հողերի 

կազմաբանությունը, 

հումուսի 

պարունակությունը, 

հողերում 

նավթամթերքների 

պարունակությունը 

նմուշառում, նմուշի 

լաբորատոր 

հետազոտություն, 

չափումներ 

ավտոմատ չափման 

սարքերով 

- տարեկան 

մեկ անգամ 

Վայրի բնություն, 

կենսամիջավայր, 

կարմիր գրքում 

ընդգրկված, 

էնդեմիկ 

տեսակներ 

Արդյունահանման 

տարածքին 

հարակից շրջան 

տարածքին բնորոշ 

վայրի բնության 

ներկայացուցիչների 

քանակ, աճելավայ-

րերի և ապրելավայ-

րերի տարածք, 

պոպուլյացիայի 

փոփոխություն 

հաշվառում, 

նկարագրություն, 

քարտեզագրում 

տարեկան 

մեկ անգամ 

Աղմուկ և 

թրթռում 

հայցվող տարածք 

(բացահանք, 

ճանապարհներ, 

լցակույտ) 

աղմուկի 

մակարդակը և 

թրթռումների 

ազդեցությունը 

չափումներ 

շարժական 

աղմկաչափով 

ամսական 

մեկ անգամ 

Ընդերքօգտագործման հետևանքով բնապահպանական կորուստների նվազեցման, 

անվերադարձ ազդեցության կանխարգելման և աղտոտվածության հանքավայրի շահա-

գործման նպատակով վերցված նմուշների լաբորատոր հետազոտությունը նախատես-

վում է իրականացնել հավատարմագրված, համապատասխան հավաստագրեր ունեցող 

լաբորատորիաներում:  

Ընկերության արտադրական հրապարակում կնախատեսվի համապատասխան 

հաղորդակցման համակարգ (ինֆորմացիոն և շարժակակ կապ), որով հնարավոր է ար-

տակարգ իրավիճակների ժամանակ կապ հաստատել ձեռնարկության վարչական կազ-

մի, տեղական ինքնակառավարման մարմինների, շտապ օգնության հետ: Նախատեսվում 

է նաև սահմանել պոտենցիալ արտակարգ պայմանների գոյացում և սահմանել գործո-

ղություններ, որոնց պետք է հետևել՝ նվազագույնի հասցնելու համար կյանքի կորստի և 

ունեցվածքի վնասի վտանգը և այլն:  

Շրջակա միջավայրի վրա ազդեցության մոնիթորինգի ու դրա արդյունքների 

տրամադրումը լիազոր մարմնին իրականացվելու է ՀՀ կառավարության 2018 թվականի 

փետրվարի 22-ի N 91-Ն պահանջների համաձայն: 

Մշտադիտարկման կետերի տեղադիրքերը ներկայացված են ստորև․ 

 

Նկ. 5.1. Մշտադիտարկման կետերի տեղադիրքերի քարտեզ-սխեմա 

Շրջակա միջավայրի վրա բացասական ազդեցության կանխարգելմանն ու մեղմաց-

մանն ուղղված մշտադիտարկումների իրականացման նպատակով նախնական գնա-

հատմամբ նախատեսվում է  հատկացնել տարեկան 200 հազ. դրամ:  

ՇՄԱԳ հաշվետվությունում կներկայացվեն ռեկուլտիվացիայի, մշտադիտարկում-

ների և բնապահպանական միջոցառումների համար ընկերության կողմից նախատես-

ված գումարների վերաբերյալ առավել մանրամասն տեղեկություններ։ 

6. ՀԱՆՐԱՅԻՆ ՔՆՆԱՐԿՈՒՄՆԵՐԻ ԱՆՑԿԱՑՈՒՄ 

Արտենիի օբսիդիանի 3-րդ տեղամասի արդյունահանման նախագծի շրջակա միջա-

վայրի վրա ազդեցության նախնական գնահատման հայտի շրջանակներում շահառու և 

ազդակիր հանրությունն իրազեկվել է նախատեսվող աշխատանքների բնապահպանա-

կան ազդեցությունների վերաբերյալ:  

Հանդիպումը կայացել է 2022 թ. դեկտեմբերի 15-ին` ժամը 16:00-ին ՀՀ Արագածոտնի 

մարզի Թալին համայնքի Արագածավան բնակավայրի վարչական ղեկավարի նստավայ-

րում:  

Հանդիպմանը մասնակցել են Արագածավան համայնքի վարչական ղեկավարը, 

Թալին համայնքի 1-ին տեղակալը, Թալին համայնքի ղեկավարի տեղակալը ներկայա-

ցուցիչներ Պատվիրատու և նախագծային ընկերություններից և համայնքի բնակիչները 

(ընդամենը` 14 մասնակից): Հանրային քննարկումները կազմակերպվել են հանրային 

քննարկման և ծանուցումների իրականացման կարգի համաձայն, ըստ որի հանդիպումից 

նվազագույնը 7 օր առաջ հանդիպման վերաբերյալ մանրամասն տեղեկատվությունը եղել 

է հասանելի հանրության համար: Հանրային քննարկման մասին հայտարարությունը 

տպագրվել է «Հայաստանի Հանրապետություն» օրաթերթում:  

Հանդիպման արձանագրությունը և մասնակիցների ցանկը բերված են հավելված 2-

ում: 

Հավելված 1.  

ՀԱՅՑՎՈՂ ՏԱՐԱԾՔԻ ԻՐԱՎԻՃԱԿԱՅԻՆ ՀԱՏԱԿԱԳԻԾ, ԼԱՆՋԵՐԻ ԹԵՔՈՒԹՅԱՆ ԵՎ ԵՐԿՐԱՁԵՎԱԲԱՆԱԿԱՆ ԹԵՄԱՏԻԿ 

ՔԱՐՏԵԶՆԵՐ 

Իրավիճակային հատակագիծ 

Կտրվածք 1 

Կտրվածք 2 

Կտրվածք 3 

Կտրվածք 4 

Հավելված 2 

ՀԱՆՐԱՅԻՆ ՔՆՆԱՐԿՈՒՄՆԵՐԻ ԱՐՁԱՆԱԳՐՈՒԹՅՈՒՆԸ ԵՎ ՄԱՍՆԱԿԻՑՆԵՐԻ ՑԱՆԿԸ 

